Меҳнат жамоасининг умумий йиғилиши (конференцияси)да маъқулланган

20__ йил  «____»_________

Баён № _______

_____________________________________________________________

(ташкилот ёки унинг алоҳида бўлинмасининг номланиши)

_____________ йил(лар) учун

ЖАМОА ШАРТНОМАСИ 

Меҳнат жамоасининг умумий йиғилиши (конференцияси) қарорига биноан жамоа шартномасига имзо чекдилар:

	Иш берувчи
	Касаба уюшмаси қўмитаси раиси 

	(Ф.И.О.)
	(Ф.И.О.)

	20___ йил «_____»________________
	20___ йил «____»_______________

	Жамоа шартномаси ижтимоий-меҳнат масалалари бўйича комиссиянинг қуйидаги аъзолари иштирокида имзоланди:



	Иш берувчи вакиллари

1.

2.

3.
	Ходимлар вакиллари

1.

2.

3.


I. УМУМИЙ ҚОИДАЛАР
1.1. Мазкур Жамоа шартномаси (бундан кейин - Шартнома) якка тартибдаги меҳнатга оид муносабатларни ва улар билан бевосита боғлиқ бўлган ижтимоий муносабатларни тартибга солувчи ҳамда ходимлар томонидан ўз вакиллари орқали ва иш берувчи томонидан тузиладиган меҳнат тўғрисидаги ҳуқуқий ҳужжат ҳисобланиб, Ўзбекистон Республикаси Конституцияси, Ўзбекистон Республикасининг Меҳнат кодекси, “Аҳоли бандлиги тўғрисида”, “Меҳнатни муҳофаза қилиш тўғрисида”, “Касаба уюшмалари  тўғрисида”, “Ижтимоий шериклик тўғрисида”ги Қонунлари ҳамда Ўзбекистон Республикаси Вазирлар Маҳкамаси, Ўзбекистон касаба уюшмалари Федерацияси ва Ўзбекистон Иш берувчилар Конфедерацияси ўртасида тузилган Бош Жамоа Келишуви, Ўзбекистон Республикаси Рақамли технологиялар вазирлиги  (Ўзбекистон Республикаси Президенти Администрацияси ҳузуридаги Ахборот ва оммавий коммуникациялар агентлиги, “Ўзбекистон почтаси” АЖ) ҳамда Ўзбекистон ахборот технологиялари ва оммавий коммуникация ходимлари касаба уюшмаси Республика кенгаши ўртасида қабул қилинган Тармоқ жамоа келишуви ва бошқа ҳуқуқий-меъёрий ҳужжатларга асосланиб тузилган. 

1.2. Ушбу Шартнома ишлаб чиқариш, ходимларнинг ҳуқуқий ва ижтимоий ҳимояси масалаларини ҳал этишда конструктив ҳамкорликни таъминлаш мақсадида тузилган бўлиб,  ________________(бундан кейин – Ташкилот) ва унинг тизимидаги филиаллар (таркибий бўлинмалар) иш берувчилари ҳамда меҳнат жамоалари аъзоларининг ўзаро манфаатларини қамраб олади.

1.3. Шартнома ахборот технологиялари ва телекоммуникация (Ахборот ва оммавий коммуникациялар агентлиги, почта)  соҳасини ижтимоий-иқтисодий ривожлантиришнинг асосий йўналишларини, меҳнат шароитлари ва унга ҳақ тўлашни, Ташкилот ходимлари учун ижтимоий кафолатларнинг қуйи чегараларини белгилаб берувчи норматив ҳужжат ҳисобланади.

Ташкилотнинг иқтисодий имкониятлари ҳисобга олинган ҳолда, мазкур шартномада бошқа шартлар, шу жумладан меҳнат тўғрисидаги қонунчиликда ва меҳнат ҳақидаги бошқа ҳуқуқий ҳужжатларда белгиланган нормалар ҳамда қоидаларга нисбатан имтиёзлироқ меҳнат шартлари ва ижтимоий-иқтисодий шартларни ўз маблағлари ҳисобидан  кенгайтириш ҳуқуқларини чекламайди.

Агар қонунчиликда қоидалар жамоа шартномасида албатта мустаҳкамлаб қўйилиши шартлиги тўғрисидаги тўғридан-тўғри кўрсатма мавжуд бўлса, ушбу қоидалар мазкур шартномага киритилади.
        1.4. Меҳнат жамоаси конференциясига делегатлар миқдори иш берувчи ва касаба уюшмаси қўмитаси қўшма буйруқ-қарори билан жамоа шартномаси амал қилиш муддатига белгиланади. 

        1.5. Меҳнат жамоаси конференциясида делегатларнинг камида 2/3 (учдан икки) қисми иштирок этганда, умумий йиғилишда эса - ходимларнинг ярмидан кўпи қатнашганда (кворум мавжуд бўлганда) ваколатли ҳисобланади.


1.6. Меҳнат жамоаси умумий йиғилиши, конференцияси қарорлари кворум мавжуд бўлгани ҳолда уларда қатнашаётган делегатлар ёки йиғилиш қатнашчиларининг ярмидан кўпи ёқлаб овоз берганида қабул қилинган ҳисобланади.


1.7. Заруриятга кўра, меҳнат жамоаси Конференцияси видео ёки аудио конференция тарзида ўтказилиши мумкин.

II. ШАРТНОМА ТАРАФЛАРИ 
2.1. Қуйидагилар ушбу Шартноманинг тарафлари ҳисобланади:

- иш берувчи - __________________ тимсолида (бундан кейин - Иш берувчи);

- ходимлар - _____________________________ходимлари номидан бошланғич

                              (ташкилот номи)

 касаба уюшмаси қўмитаси тимсолида (бундан кейин - Касаба уюшмаси қўмитаси).

2.2. Шартнома тарафлари ўзаро муносабатларини ижтимоий-шериклик, ижтимоий–меҳнат муносабатларини жамоа-шартномавий тартибга солиш ва ушбу Шартнома қоидаларини сўзсиз бажариш принциплари асосида олиб борадилар.

III. ШАРТНОМАНИНГ АМАЛ ҚИЛИШ МУДДАТИ

3.1. Шартнома 2025 йил ________ кунидан бошлаб кучга киради ва уч йил муддатга (ёки 2027 йил 31 декабрига қадар) амал қилади. Белгиланган муддат тугагач, тарафлар янги шартнома тузгунча ёки мазкур шартномани ўзгартиргунча (тўлдиргунча) амалда бўлади.

3.2. Тарафлар Шартноманинг амал қилиш муддатини узайтириш ёки янги Шартнома тузиш тўғрисидаги масалани ушбу Шартноманинг амал қилиш муддати тугашидан 3 (уч) ой илгари муҳокама қилишга келишиб олдилар. 

3.3. Агар тафлардан биронтаси ҳам Шартномага қўшимча, ўзгартириш киритиш ёки янги Шартномани қабул қилиш тўғрисидаги таклиф билан чиқмаган бўлса, Шартнома келгуси уч йилга узайтирилади ва ташкилот меҳнат жамоасининг умумий йиғилиши (конференцияси) қарори  билан расмийлаштирилади.

3.4. Касаба уюшмаси қўмитаси иш берувчи билан жамоа музокараларини олиб боради ва жамоа шартномасини тузишда устувор ҳуқуққа эга бўлиб, унинг бажарилиши юзасидан жамоатчилик назоратини амалга оширади. 

Агар Касаба уюшмаси қўмитаси жамоа шартномаси тузиш ёки амалдагисига қўшимча ва ўзгартириш киритиш таклифи билан чиқса, Иш берувчи етти кунлик муддатда ташаббускорга жамоавий музокаралар ўтказилиши ҳақида жавоб юборган ҳолда жамоавий музокараларга киришиши шарт.  

lV. ШАРТНОМАНИНГ АМАЛ ҚИЛИШ ДОИРАСИ

4.1. Шартноманинг амал қилиши Ташкилотнинг ( ёки ва унинг тизимидаги филиалларнинг, таркибий бўлинмаларнинг) барча ходимларига, Иш берувчи ва унинг вакилларига, касаба уюшмаси қўмитасига, шу жумладан Шартнома кучга кирганидан кейин ишга қабул қилинган шахсларга ҳам татбиқ этилади.

4.2. Тарафларнинг ўзаро розилигига кўра, Шартноманинг бандларига белгиланган миқдорлардан кам бўлмаган ҳолда ўзгартириш ва қўшимчаларни киритиш Низом асосида амалга оширилиб, Ташкилот меҳнат жамоасининг умумий йиғилиши (конференцияси) қарори  билан расмийлаштирилади.

Шартномага киритиладиган ўзгартириш ва қўшимчалар Тармоқ жамоа келишуви қоидалари ва Ўзбекистон Республикаси қонун ҳужжатларига зид бўлмаслиги керак.

4.3. Мазкур Шартномани тузувчи тарафларидан ҳеч бири амал қилиш муддатида ўз зиммасига олган мажбуриятларни бажарилишини бир томонлама тўхтатишга йўл қўймайди.

4.4. Иш берувчи ва унинг вакиллари меҳнат шартномасига ҳамда ички локал ҳужжатларга (ички меҳнат тартиби Қоидалари, лавозим йўриқномалари ва ҳ.к) амалдаги норматив–ҳуқуқий ҳужжатларга ва ушбу Шартнома қоидаларига зид келадиган шартларни киритмасликлари керак.  

4.5. Ташкилотнинг тобелиги ўзгарган, у қайта ташкил этилган, ташкилий тузилмаси, номи, раҳбари билан меҳнат шартномаси бекор қилинган ёки мулкнинг эгаси ўзгарган ҳолларда Шартнома, бирон бир томон уни бутунлай ёки алоҳида қоидаларини қайта кўриб чиқиш зарурлиги тўғрисида маълум қилгунга қадар, кўрсатилган муддатгача амал қилади.

4.6. Ташкилотнинг тугатилиши даврида Шартнома амал қилиши тугатишнинг бутун муддати ичида сақланиб қолади.

V. ТАРАФЛАРНИНГ МАЖБУРИЯТЛАРИ

5.1. Тарафлар меҳнат вазифаларининг ҳалол ва сифатли бажарилиши, фойда олиш мақсадида кўрсатилаётган хизматлар турини кўпайтириш, даромадларни ошириш ва харажатларни камайтириш ходимлар фаровонлигининг негизи эканлигини эътироф этадилар.

5.2. Тарафлар “Янги Ўзбекистонни 2022-2026  йилларда ривожлантириш стратегияси”га мувофиқ ишлаб чиқариш харажатларини камайтириш, маҳсулот таннархини пасайтириш ҳамда Компания шаънига путур етказиш қалтисликларини олдини олиш буйича чора-тадбирлар амалга оширилишига ҳар томонлама кўмаклашиш, Бош ва Тармоқ жамоа келишувларида белгиланган вазифаларни ҳамда Ташкилотнинг ижтимоий-иқтисодий ривожланиши учун  шароитлар яратишга ҳаракат қиладилар ва қуйидагиларни амалга оширишни мақсадга мувофиқ деб ҳисоблайдилар:

энергия ресурслари истеъмолини қисқартириш ва ишлаб чиқаришда энергия самарадорлигини ошириш;

технологик жараёнларни ҳамда материал, хомашё ресурсларини сарфлаш нормаларини, фойдаланиш ва ноишлаб чиқариш харажатларини ахборот-коммуникация технологияларини жорий этиш йўли билан рационализация қилиш;

меҳнат унумдорлигини ошириш, бошқарув ходимлари сонини мақбуллаштириш ва бошқа омиллар ҳисобига харажатларни қисқартириш;

хомашё, материаллар ва бутловчи қисмларни етказиб берувчи ташкилотларни танлашда улар меҳнат соҳасидаги асос солувчи тамойиллар ва ҳуқуқлар (касаба уюшмаларига бирлашиш ва жамоа музокараларини олиб бориш ҳуқуқи, болалар меҳнати ва мажбурий меҳнатни тақиқлаш, тенг аҳамиятли меҳнат учун эркак ва аёл меҳнаткашларга тенг ҳақ тўлаш, меҳнат муносабатлари соҳасида камситмаслик принциплари)га риоя этишлари нуқтаи назаридан лозим даражада эҳтиёткорлик қилиш; 

мосланувчан нарх-наво сиёсатини амалга ошириш хусусида келишиб олдилар. 

5.3. Иш берувчи ва унинг вакиллари Касаба уюшма қўмитасини Ташкилот ходимларининг ваколатли вакили сифатида тан олади.

5.4. Иш берувчи ва унинг вакиллари меҳнат муҳофазаси бўйича сайланган вакилларни ҳамда меҳнат низолари ва ижтимоий-меҳнат масалалари бўйича комиссиялар аъзоларини Ташкилот меҳнат жамоасининг вакиллари сифатида тан олади (ХМТнинг 135-конвенцияси).

5.5. Иш берувчи ва унинг вакиллари қуйидаги мажбуриятларни ўз зиммасига олади:

5.5.1 Шартномада назарда тутилмаган ижтимоий-иқтисодий масалалар бўйича қарорлар қабул қилишдан аввал, касаба уюшмаси қўмитаси билан олдиндан маслаҳатлашиб олиш, меҳнат ҳақидаги қонунчиликда ва бошқа меъёрий актларда кўзда тутилган ҳолларда эса, унинг розилигини олиш;
5.5.2. Касаба уюшмаси қўмитаси сўровига кўра, ходимларнинг ҳуқуқ ва ижтимоий-иқтисодий манфаатларини ҳимоялашни амалга ошириш учун зарур бўлган иқтисодий ахборотни амалдаги статистик ҳисобот чегарасида тақдим этиш;

5.5.3. Ташкилот маблағлари ҳисобидан касаба уюшмаси  қўмитасини тармоқ касаба уюшмаси Уставида белгиланган фаолиятини амалга оширишлари учун алоҳида жиҳозланган хона, транспорт, замонавий техника воситалари ва телекоммуникация хизматларидан фойдаланиши ҳамда канцелярия моллари билан таъминлаш;

5.5.4. Касаба уюшмаси аъзолик бадалларини ходимнинг ёзма розилиги билан Ташкилот бухгалтерияси орқали ўз вақтида, яъни меҳнатга ҳақ тўлаш билан бир вақтда, пул ўтказиш йули билан тўланишининг амалдаги тартибини сақлаб қолиш;
Аъзолик бадалларини ўз вақтида ўтказиш учун жавобгарликни шахсан бош бухгалтер зиммасига юклатиш;

5.5.5. Ташкилот маблағларидан ҳар ойда Меҳнатга ҳақ тўлаш жамғармасининг (МҲТЖ) камида ____ фоизи миқдоридаги маблағни маданий-маърифий, жисмоний тарбия, спорт ва соғломлаштириш тадбирлари, республика ҳудудидаги тарихий қадамжоларга саёҳатлар ташкил этиш, концертлар, театрларга ва истироҳат боғларига чипталар харид қилиш, моддий ёрдам кўрсатиш, рағбатлантириш, асосий ишидан озод этилган ҳолда фаолият юритаётган Касаба уюшмаси қўмитасининг штатдаги ходимларига ҳақ тўлаш ва бошқа мақсадлар учун тегишли Касаба уюшмаси қўмитаси ҳисоб рақамига ўтказиш (Ўзбекистон Республикаси «Касаба уюшмалари тўғрисида»ги Қонунининг 18-моддаси);

5.5.6. Касаба уюшмаси қўмитасининг Шартнома бажарилишидаги мавжуд камчиликлар тўғрисидаги тақдимномаларини бир ҳафталик муддат ичида кўриб чиқиш ва ёзма равишда асосланган жавоб бериш;

5.5.7. Мазкур Шартнома имзолангандан сўнг 10 (ўн) кун муддатда унинг мазмуни билан барча ходимларни белгиланган тартибда имзо қўйдириб таништириш учун зарур чораларни кўриш, шу жумладан янги ишга қабул қилинаётган ходимларни ҳам имзо қўйдириб таништириш.
5.5.8. Касаба уюшма ташкилоти раҳбарларини таклиф этган ҳолда меҳнат жамоаларида долзарб масалалар бўйича йилда камида икки маротаба “Очиқ мулоқот” тарзида давра суҳбатлари, учрашувлар ўтказиш амалиётини давом эттириш;

5.5.9. Ташкилотда “Касаба уюшма соати” ўқув дарсини жорий этиш. Ўзбекистон Республикасида меҳнат муносабатларига доир қонунлар, шу жумладан янги тахрирдаги Ўзбекистон Республикаси Меҳнат Кодекси ва “Касаба уюшмалари тўғрисида”ги қонунни мазмун-моҳиятини ходимлар ўртасида тарғиб қилиш борасида ўқув дарсларини тизимли равишда ташкил этиш. 

5.5.10. Белгилаб қўйилган меҳнат тартиби доирасида касаба уюшмаси қўмитаси билан ҳамкорлик қилиш, ўзаро таклифлар ва талабларни ўз вақтида кўриб чиқиш, меҳнат низоларини музокара йўли билан ҳал этиш;

5.5.11. Ходимларини, касаба уюшмаси ташкилоти фаолларини шаҳар, вилоят ва республика бўйича ташкил этилаётган тадбирларида иштирок этишлари учун ташкилий масалаларни ўз маблағи ҳисобидан амалга ошириш;

5.5.12. Халқаро меҳнат ташкилотининг “Бирлашмалар эркинлиги ва касаба уюшмаларига бирлашиш ҳуқуқини ҳимоя қилиш тўғрисида”ги 87-сонли Конвенциясига мувофиқ корхоналарда ходимларнинг вакиллларининг эркин фаолият кўрсатишлари ҳамда касаба уюшмалари органларига ўз функцияларини амалга оширишлари учун зарур бўлган шароитлар билан таъминлаш;

5.5.13. Ташкилот бошқаруви органлари таркибига касаба уюшмаси қўмитаси вакилларини киритиш орқали ходимларни ижтимоий-иқтисодий манфаатлари ҳамда ҳуқуқий ҳимоясини таъминлаш ишларини ташкил этиш.

5.5.14. Ўзбекистон Республикаси Вазирлар Маҳкамасининг 2018 йил 10 майдаги “Ўзбекистон Республикасида мажбурий меҳнатга барҳам беришга доир қўшимча чора-тадбирлар тўғрисида”ги 349-сон қарорига тўлиқ риоя этган ҳолда ходимларни мажбурий меҳнатга, жумладан, қишлоқ хўжалигидаги турли ишларга жалб қилмаслик. 

5.5.15. Касаба уюшмаси қўмитаси билан ходимларнинг ижтимоий-иқтисодий манфаатларига дахлдор бўлган норматив-ҳуқуқий ҳужжатлар ҳамда техник жиҳатдан тартибга солиш соҳасидаги норматив ҳужжатлар лойиҳаларини келишиб қабул қилиш.

5.6. Касаба уюшмаси қўмитаси қуйидаги мажбуриятларни ўз зиммасига олади:

5.6.1. Ташкилот ижтимоий - иқтисодий ривожланиш дастурининг бажарилишига кўмаклашиш, ходимларнинг ташаббуси ва ижодкорлигини қўллаб-қувватлаш ҳамда ривожлантириш;

5.6.2. Мехнатга ҳaқ тўлашнинг қўлланилаётган тизимлари, иш ҳақининг тўланиши, ушбу Шартнома бўйича қўшимча тўловларнинг тўғрилиги, ходимларнинг турмуш шароитлари, меҳнат муҳофазаси ва ҳавфсизлик техникасини яхшилаш бўйича тадбирларнинг бажарилиши устидан жамоатчилик назоратни амалга ошириш, аниқланган камчиликлар юзасидан тақдимномалар киритиш;

5.6.3. Касаба уюшмаси қўмитаси раиси Ташкилотнинг ҳар йиллик бизнес-режаларини ишлаб чиқишда иштирок этиш;

5.6.4. Иш берувчи ва унинг вакиллари  томонидан меҳнат қонунчилиги меъёрларига амал қилиниши устидан жамоатчилик назоратини олиб бориш ва ходимларнинг ҳуқуқий билимларини оширилишига кўмаклашиш;

5.6.5. Иш жойларидаги мавжуд камчиликларни ўз вақтида бартараф этилишига эришиш ҳамда Иш берувчи ва унинг вакиллари томонидан иш жойларининг меҳнат муҳофазаси, ҳавфсизлик техникаси ва саноат санитарияси қоидалари талабларига мувофиқ ҳолатга олиб келиниши борасида тегишли чоралар кўрилишини талаб қилиш;

5.6.6. Ходимлар ва уларнинг оила аъзоларининг дам олиши ҳамда соғломлаштирилиши учун ходимлар томонидан тақдим этилган аризаларига мувофиқ белгиланган тартибда соғломлаштириш масканларига йўлланмалар ажратилишини  таъминлаш;

5.6.7. Касаба уюшмаси аъзолари орасида меҳнат ва ишлаб чиқариш интизомини мустаҳкамлашга қаратилган тушунтириш ишларини олиб бориш, низоли вазиятларнинг олдини олишга қаратилган чораларни кўриш;

5.6.8. Касаба уюшма аъзоларининг меҳнат қилиш ҳуқуқларини ҳимоя қилиш, меҳнат қонунчилигига риоя қилиш, меҳнат муҳофазаси ва бошқа масалалар бўйича бепул ҳуқуқий ёрдам кўрсатиш; 

5.6.9. Ўзбекистон Республикаси Президентининг 2019 йил 30 июлдаги “Одам савдосига ва мажбурий меҳнатга қарши курашиш тизимини янада такомиллаштиришга оид қўшимча чора-тадбирлар тўғрисида”ги ПФ-5775-сон Фармони ва Ўзбекистон Республикаси Вазирлар Маҳкамасининг 2018 йил 10 майдаги “Ўзбекистон Республикасида мажбурий меҳнатга барҳам беришга доир қўшимча чора-тадбирлар тўғрисида”ги 349-сонли қарори тўлиқ риоя этилиши устидан жамоатчилик назоратини олиб борш;

5.6.10. Касбга оид турли хил танловлар, спорт мусобақалари, маданий-маърифий тадбирлар ўтказиш ва ғолибларга рағбатлантирувчи совринлар, мукофотлар ажратишни таъминлаш;

5.6.11. Ташкилотда бандликни таъминлаш, ишдан озод этилаётган ходимларни ҳимоя қилиш масалаларини, шунингдек ходимларнинг ижтимоий-иқтисодий ҳуқуқ ва манфаатларини ҳимоя қилишга доир бошқа масалаларни ҳал қилишда иштирок этиш. (Ўзбекистон  Республикаси  «Касаба  уюшмалари тўғрисида»ги Қонунининг 27-моддаси). 

5.7. Ходим:

5.7.1. Меҳнат тўғрисидаги қонунчиликка ва меҳнат ҳақидаги бошқа ҳуқуқий ҳужжатларга, меҳнат шартномалари шартларига риоя этиши;

5.7.2. Меҳнат шартномаси билан ўз зиммасига юклатилган меҳнат мажбуриятларини виждонан бажариши;

5.7.3. Ички меҳнат тартибига риоя этиши;

5.7.4. Меҳнат интизомига риоя этиши;

5.7.5. Белгиланган меҳнат нормаларини бажариши;

5.7.6. Меҳнатни муҳофаза қилиш талабларига, технология интизомига, меҳнат хавфсизлиги ва ишлаб чиқариш санитарияси қоидаларига риоя этиши;

5.7.7. Иш берувчининг мол-мулкига (шу жумладан учинчи шахсларнинг иш берувчида турган мол-мулкига, агар иш берувчи ушбу мол-мулкнинг бут сақланиши учун жавобгар бўлса) нисбатан эҳтиёткорона муносабатда бўлиши;

5.7.8. Иш берувчига етказилган моддий зарарнинг ўрнини Меҳнат Кодексда белгиланган тартибда ва доирада қоплаши;

5.7.9. Инсонларнинг ҳаёти ва соғлиғига, иш берувчининг мол-мулки (шу жумладан учинчи шахсларнинг иш берувчида бўлган мол-мулкига, агар иш берувчи ушбу мол-мулкнинг бут сақланиши учун жавобгар бўлса) бут сақланишига таҳдид соладиган вазият юзага келганлиги тўғрисида иш берувчига ёки бевосита раҳбарга дарҳол хабар қилиши;

5.7.10. Бошқа ходимларнинг ўз меҳнат мажбуриятларини бажаришига тўсқинлик қилувчи ҳаракатларни содир этмаслиги шарт.

5.7.11.  Ҳукумат қарорлари билан  ўтказиладиган мақсадли умумҳалқ хайрия ҳашарларида фаол иштирок этиш мажбуриятларини ўз зиммасига олади.

VI. МЕҲНАТ ШАРТНОМАСИ

Меҳнат шартномаси ёзма равишда тузилади ҳамда ходим ва иш берувчи ўртасидаги тарафларнинг ўзаро ҳуқуқлари ҳамда мажбуриятларини белгилаб берувчи келишув бўлиб, меҳнат муносабатлари  тўғрисидаги қонунлар ҳамда бошқа норматив ҳужжатлар, шу жумаладан Тармоқ жамоа келишуви ва мазкур Шартнома қоидалари билан тартибга солинади. 
 Қонунчиликда ёки меҳнат ҳақидаги бошқа ҳуқуқий ҳужжатларда ёхуд Ташкилот уставида (низомида) белгиланган ҳолларда ва тартибда якка тартибдаги меҳнатга оид муносабатлар меҳнат шартномасига асосан қуйидагилар натижасида юзага келади:

лавозимга сайланиш ёки тегишли лавозимни эгаллаш учун танловдан ўтиш
 (Танлов бўйича эгалланиши лозим бўлган лавозимлар рўйхати ва ушбу лавозимларга танлов ўтказиш тартиби 00-иловаларда келтирилган);

лавозимга тайинлаш ёки лавозимга тасдиқлаш;

ваколатли давлат органлари томонидан ишга юбориш;

Ўзбекистон Республикаси ҳудудида меҳнат фаолиятига бўлган ҳуқуққа доир тасдиқнома бериш;

ота-онанинг ҳар иккисининг ёки ота-онадан бирининг (ота-онанинг ўрнини босувчи шахснинг) розилиги;

иш берувчининг зиммасига меҳнат шартномасини тузиш мажбуриятини юклатиш тўғрисидаги суд қарорини қабул қилиш;

шахсий меҳнатдан фойдаланиш билан боғлиқ бўлган ва фуқаролик-ҳуқуқий хусусиятга эга шартнома асосида юзага келган муносабатларни суд томонидан якка тартибдаги меҳнатга оид муносабатлар деб эътироф этилиши.

 Ишга қабул қилинган шахслар Касаба уюшмаси (цеҳ) қўмитасида таништирув суҳбатидан ўтказилади ҳамда уларга касаба уюшмаси ҳақида маълумот берилади. Агар ходим касаба уюшмасига аъзо бўлишни хоҳласа, аъзоликка кириш тўғрисида ёзма ариза олинади.

Иш берувчи меҳнат шартномаларини тузиш ва бекор қилиш, унга ўзгартиришлар киритишда қонунчиликда белгиланган тартибда “Ягона миллий меҳнат тизими” идоралараро дастурий-аппарат комплекси”да муқаррар равишда рўйхатдан ўтказилишини таъминлайди.
6.1. Иш берувчи ва унинг вакиллари қуйидаги мажбуриятларни ўз зиммасига олади:

6.1.1. Иш берувчи ташаббуси билан меҳнат шартномасининг бекор қилинишини фақат касаба уюшмаси қўмитасининг розилиги олдиндан олингандан (Ўзбекистон Республикаси Меҳнат кодексида кўзда тутилган ҳолатлар бундан мустасно) сўнг амалга ошириш.

Меҳнат шартномасини бекор қилиш ҳуқуқига эга бўлган мансабдор шахснинг ушбу масаладаги ёзма тақдимномаси Касаба уюшма қўмитасида Ўзбекистон касаба уюшма Федерацияси Ижроия қўмитасининг 2023 йил 23 майдаги 9-5сонли қарори билан тасдиқланган “Касаба уюшма қўмитаси, органида иш берувчининг тақдимномасини кўриб чиқиш тартиби” (янги таҳрири) асосида кўриб чиқилади.

Иш берувчи касаба уюшмаси органига сайланган ходимларга интизомий жазо қўллаш улар билан меҳнат шартномасини бекор қилишда “Касаба уюшмалари тўғрисида”ги Қонуннинг 15, 17-моддаларида назарда тутилган кафолатларга риоя қилинишини таъминлайди. 

6.1.2. Ишлаб чиқариш зарурияти ёки бекор туриб қолиниши муносабати билан ходимни унинг розилигисиз вақтинча бошқа ишга ўтказишга йўл қўйилади. Бундай ҳолда ходим соғлиғига тўғри келмайдиган бошқа ишга ўтказилиши мумкин эмас.

Ходим вақтинча бошқа ишга ўтказилган даврда унга бажараётган ишига қараб, лекин аввалги ўртача иш ҳақидан кам бўлмаган миқдорда иш ҳақи тўланади.

Иш берувчининг ташаббуси билан ходимни вақтинча бошқа ишга ўтказиш учун ишлаб чиқариш зарурияти деб Ўзбекистон Республикаси Меҳнат кодексининг 145-моддаси 2 қисмида кўрсатилган ҳодисалардан ташқари яна қуйидаги ҳолатларда бажарилиши лозим бўлган тезкор ва кечиктириб бўлмайдиган ишлар ҳисобланиши мумкин:

-ишлаб чиқариш аварияси, бахтсиз ходиса, табиий офатнинг олдини олиш ёки оқибатларини бартараф этиш, ходимнинг вақтинча ишда бўлмаганлик даври (ўқув сессияси, меҳнат таътили, иш ҳақи тўланмайдиган таътилга кетиш, вақтинчалик ишга лаёқатсизлиги);

Ишдаги тўхтаб қолиш ҳолатларига қуйидагилар киради:

-ишлаб чиқариш, ташкилий-техник ёки бошқа турдаги сабабларга кўра ишнинг вақтинча тўхтатилиши.

Бошқа ишга вақтинчалик ўтказишнинг давомийлиги ишлаб чиқариш заруратини келтириб чиқарган ҳолатларни бартараф этиш учун зарур бўлган вақт ёки бекор туриб қолинишининг бутун даври билан белгиланади.

Барча ҳолларни жамлаб ҳисоблаганда Иш берувчининг ташаббуси билан ходимнинг розилигисиз уни вақтинча бошқа ишга ўтказиш вақтининг чегараси йил давомида 60 (олтмиш) календарь кундан ошмаслиги лозим.
6.1.3. Иш берувчи Ташкилот ёки таркибий бўлинмаларини тугатиш, қайта ташкил этиш, ишлаб чиқаришни тўлиқ ёки қисман тўхтатиб қўйиш нияти бўлса, агар бу иш ўринларининг қисқаришига ёки иш шароитларининг ёмонлашувига олиб келса, бу ҳақида касаба уюшмаси қўмитасини камида икки ой аввалдан хабардор қилиш;

6.1.4. Ходимларни аттестациядан ўтказишдан камида 2 (икки) ой олдин огоҳлантириш, камида 1 (бир) ой олдин таҳминий саволлар билан танишитиришни назарда тутиб, Республика кенгаши билан келишган ҳолда қабул қилинган Низом  (00-илова) асосида амалга ошириш.

6.1.5. Ходимларни оммавий равишда ишдан озод этиш эҳтимоли тўғрисида камида икки ой олдин тармоқ Касаба уюшмаси ташкилотига ва касаба уюшмаси қўмитасига ахборот тақдим этиш, ишдан озод этиш оқибатларини енгиллаштиришга қаратилган маслаҳатли ишларни амалга ошириш, шунингдек ҳар бир ходимнинг келгусида ишдан бўшатилиши тўғрисидаги маълумотларни унинг касби, мутахассислиги, малакасини ва меҳнатига ҳақ тўлаш миқдорини кўрсатган ҳолда икки ойдан кечиктирмай «Ягона миллий меҳнат тизими» идоралараро дастурий-аппарат мажмуасига киритиш орқали маҳаллий меҳнат органи эътиборига ҳам етказиши шарт (МК 166-модда).
6.1.6. Оммавий равишда ишдан бўшатиш мезонлари технологиянинг, ишлаб чиқариш ва меҳнатни ташкил этишнинг ўзгариши, ишлар (маҳсулот, хизматлар) ҳажмининг қисқариши билан боғлиқ бўлган ташкилот ходимларининг сони ёки штати ўзгарганлиги сабабли ёки ташкилот (унинг алоҳида бўлинмаси) тугатилганлиги муносабати билан ўзи билан тузилган меҳнат шартномаси бекор қилиниши назарда тутилаётган ходимлар сонининг кўрсаткичларидан иборатдир.

Ходимларни оммавий равишда ишдан бўшатиш мезонлари жумласига қуйидагилар киради:

а) ходимларининг сони йигирма нафар ва ундан ортиқ бўлган ҳар қандай ташкилий-ҳуқуқий шаклдаги ташкилотни (унинг алоҳида бўлинмасини) тугатиш;

б) ходимлар сонининг (штатининг) қуйидаги миқдорда:

ўттиз календарь кун ичида эллик нафар ва ундан ортиқ ходимнинг;

олтмиш календарь кун ичида икки юз нафар ва ундан ортиқ ходимнинг;

тўқсон календарь кун ичида беш юз нафар ва ундан ортиқ ходимнинг қисқариши.

Касаба уюшмаси қўмитаси иш берувчининг ходимларни оммавий равишда ишдан бўшатилиш ҳақидаги қарорини олти ойгача бўлган муддатга тўхтатиб туриш тўғрисидаги таклифни маҳаллий давлат ҳокимияти органларига кўриб чиқиш учун киритиш ҳуқуқига эга.

6.2. Иш берувчи қисқартирилаётган ходимларни қайта тайёрлаш ва қайта ўқитиш ишларини ташкил этиш ҳамда қуйидаги мажбуриятларни ўз зиммасига олади.

6.2.1. Иш ўринларининг табиий қисқартирилиши (бўш ўринларни йўқ  қилиш, ўриндошлар билан меҳнат шартномасини бекор қилиш ва ҳ.к.)дан фойдаланиш;

6.2.2. Қисқартириш тўғрисида огоҳлантириш амал қилаётган даврда ходим хоҳишига кўра меҳнат шартномасини бекор қилишни томонлар келишувига биноан огоҳлантириш муддатига мувофиқ келадиган пул компенсацияси тўланган ҳолда амалга ошириш;

6.2.3. Қисқартирилиши тўғрисида хабарнома олган ходимга огоҳлантириш муддати мобайнида унинг ўзига қулай бўлган хоҳлаган вақтда ҳафтасига ___ кун ҳисобидан иш ҳақи сақланган ҳолда ишга чиқмаслик  ҳуқуқини бериш.

6.3. Технологиянинг, ишлаб чиқариш ва меҳнатни ташкил этишнинг ўзгаришига, ишлар (маҳсулот, хизматлар) ҳажмининг қисқаришига боғлиқ бўлган ходимларнинг сони (штати) ўзгарганлиги муносабати билан меҳнат шартномасини бекор қилиш масаласи кўриб чиқилаётганда ходимлар тенг малакага ва меҳнат унумдорлигига эга эканлиги ҳамда Ўзбекистон Республикаси Меҳнат кодекси                       167-моддасининг биринчи ва иккинчи қисмларига мувофиқ ишда қолдиришда бир-бирининг олдида афзалликлари йўқлиги аниқланса, у ҳолда ходимларни ишда қолдиришда афзаллик бериладиган қуйидаги ҳолатлар ҳисобга олинади:
-қарамоғида икки ёки ундан ортиқ киши бўлган ходимларга;

-оиласида ундан бўлак мустақил иш ҳақи олувчи бўлмаган шахсларга;

-мазкур корхонада кўп йиллик иш стажига эга бўлган ходимларга;

-касб малакаси ва меҳнат унумдорлиги юқори бўлган ходимларга;

-ишлаб чиқаришдан ажралмаган ҳолда олий ва ўрта махсус ўқув юртларида тегишли мутахассислик бўйича малакасини ошираётган ходимларга ва ишлаб чиқаришдан ажралган ҳолда олий ва ўрта махсус ўқув юртларини тамомлаган шахсларга ўқишни тугантгандан сўнг  мутахассислиги бўйича ишлаётган тақдирда икки йил мабойинида;

-мазкур корхонада меҳнатда майиб бўлиб қолган ёки касб касаллигини орттирган шахсларга;

-уруш қатнашчиларига тенглаштирилган шахслар;

-атом объектларидаги фалокатлар оқибатида келиб чиққан оширилган радиация нурланиши билан боғлиқ нурланиш касаллиги ва бошқа касалликларга йўлиққан ёки шундай касалликларни бошдан кечирган шахсларга; ана шундай фалокатлар ваҳалокатлар оқибатларини бартараф этиш ишлари қатнашчиларига, шунингдек мазкур зоналардан эвакуация қилингин ёки кўчирилган шахсларга ҳамда уларга тенглаштирилган бошқа шахслар;

- пенсия ёшига яқинлашган (2 йил ва ундан кам) ходимлар;

- нотўлиқ оилада ногирон болани тарбиялаётган ходимлар;
- ________________________________________________.
6.4. Ишдан бўшатилган ходимларни сақлаб қолиш мақсадида ишлаб  чиқариш ва телекоммуникация хизматларини кенгайтириш, қўшимча иш ўринларини яратиш бўйича чоралар кўриш. Бунда барқарор иш ҳақини ва хавфсиз меҳнат шароитларини таъминловчи доимий иш ўринлари яратишга алоҳида эътибор берилади. 

6.5. Акциялар хорижий инвесторга сотилганда, меъёрий ҳужжатларда меҳнатга оид қонун ҳужжатларида кўзда тутилган кафолат ва компенсацияларни таъминлаш шарти билан ходимларни ижтимоий-иқтисодий ҳимоялаш  масалалари кўзда тутилади.             

6.6. Меҳнат тўғрисидаги қонунчиликда, меҳнат ҳақидаги бошқа ҳуқуқий ҳужжатларда, шунингдек меҳнат шартномасида, шунингдек мазкур Шартномада назарда тутилган ҳолларда ходим меҳнат шартномасида шарт қилиб кўрсатилган меҳнат вазифасига кўра ишни давом эттираётганда иш берувчидан меҳнат шартларини ўзгартиришни талаб қилишга ҳақлидир. Ходимнинг меҳнат шартларини ўзгартириш ҳақидаги аризаси у берилган кундан эътиборан уч кундан кечиктирмай иш берувчи томонидан кўриб чиқилиши керак.

 Ходимнинг вақтинча бошқа ишга ўтказиш ҳақидаги илтимоси, агар бу илтимос узрли сабаблар туфайли келиб чиққан ва бундай иш Компания ёки филиалда мавжуд бўлса, Ўзбекистон Республикаси Меҳнат кодексининг 142-моддасида назарда тутилган ҳоллардан ташқари яна қуйидаги ҳолларда Иш берувчи томонидан қаноатлантирилиши керак:

- бетоб оила аъзосини парваришлаш зарурияти;

- ишнинг таълим билан қўшиб олиб борилиши;

- оиласидаги молиявий қийинчиликлар;

-оиласида ногиронлиги бор шахсларни парваришлаш зарурияти;
- аввалги иш жойида ходимнинг ҳаёти ёки соғлиғига таҳдид солувчи омиллар вужудга келиши;

- қарамоғида 14 ёшгача фарзанди бўлган ёлғиз она ёки ота.

- ходимнинг ўқув муассасаларида ишлаб чиқаришдан ажралмаган ҳолда таълим олиши;

 Ходимнинг ташаббуси билан вақтинча бошқа ишга ўтказилганда меҳнатга ҳақ тўлаш бажарилаётган ишга мувофиқ амалга оширилади.

6.7. Ўзбекистон Республикаси Меҳнат кодексининг 173-моддасига асосан, Меҳнат шартномаси бекор қилинганда қуйидаги ҳолларда ишдан бўшатиш нафақаси тўланади:

иш берувчининг ташаббусига кўра, бундан шартнома ходимнинг айбли ҳаракатлари (ҳаракатсизлиги) билан боғлиқ асослар бўйича бекор қилинганлиги мустасно;

Меҳнат кодексининг 168-моддаси биринчи қисмининг 1, 2, 6 (ташкилотни тугатиш қисмида) ва 9-бандларида назарда тутилган тарафларнинг хоҳиш-иродасига боғлиқ бўлмаган ҳолатларга кўра. Меҳнат кодексининг 168-моддаси биринчи қисмининг 4 ва 5-бандларига мувофиқ бекор қилинганда ишдан бўшатиш нафақаси тўланади, бундан ишга қабул қилишнинг белгиланган қоидалари ходимнинг айби билан бузилган (суднинг муайян лавозимларни эгаллаш ёки муайян фаолият билан шуғулланиш ҳуқуқидан маҳрум этиш тўғрисидаги ҳукмини яшириш, сохта ҳужжатлар тақдим этиш ва бошқалар) ёхуд ходимнинг ҳаракатлари қонунчиликка мувофиқ якка тартибдаги меҳнатга оид муносабатларни давом эттиришга тўсқинлик қиладиган ҳолатларнинг юзага келишига олиб келган ҳоллар мустасно;

ходим янги меҳнат шартларида ишни давом эттиришни рад этганлиги муносабати билан;

ходим тиббий хулосага мувофиқ соғлиғининг ҳолатига кўра ўзига қарши кўрсатма бўлмаган бошқа ишга ўтказишни рад этганлиги ёхуд иш берувчида тегишли иш бўлмаганлиги муносабати билан;

ходим иш берувчи билан бирга бошқа жойдаги ишга кўчишни рад этганлиги муносабати билан;

ходим ташкилотнинг мулкдори алмашганлиги, унинг қайта ташкил этилганлиги, идоравий тааллуқлилиги (бўйсунуви) ўзгарганлиги муносабати билан ишни давом эттиришни рад этганлиги муносабати билан.

Ишдан бўшатиш нафақасининг миқдори соҳадаги иш стажига боғлиқ бўлади ва у:

уч йилгача иш стажига эга бўлган ходимлар учун — ўртача ойлик иш ҳақининг эллик фоизидан;

уч йилдан беш йилгача иш стажига эга бўлган ходимлар учун — ўртача ойлик иш ҳақининг етмиш беш фоизидан;

беш йилдан ўн йилгача иш стажига эга бўлган ходимлар учун — ўртача ойлик иш ҳақининг юз фоизидан;

ўн йилдан ўн беш йилгача иш стажига эга бўлган ходимлар учун — ўртача ойлик иш ҳақининг бир юз эллик фоизидан;

ўн беш йилдан ортиқ иш стажига эга бўлган ходимлар учун — ўртача ойлик иш ҳақининг икки юз фоизидан кам бўлиши мумкин эмас.

Иш берувчи ва касаба уюшмаси қўмитаси билан келишилган ҳолда ушбу нафақа тўловлари оширилган миқдорини белгилаши мумкин.
6.8. Иш берувчи Меҳнат кодексининг 151-моддасида келтирилган ҳолларда ходимни ишдан четлаштириши шарт.  

Ходим мажбурий тиббий кўрикдан ўтишдан бўйин товлаган ёки ўтказилган текширишлар натижалари бўйича тиббий комиссиялар томонидан берилган тавсияларни бажармаган, шунингдек карантинли ва одам учун хавфли бўлган бошқа юқумли касалликлар тарқалиши таҳдиди мавжуд бўлган тақдирда Ўзбекистон Республикаси Бош давлат санитария врачининг қарори асосида қонунчиликда белгиланган тартибда жорий этиладиган профилактик эмлашдан ўтишни рад этган тақдирда (соғлиғининг ҳолатига кўра қарши кўрсатма мавжуд бўлмаганда) иш берувчи уни ишдан четлаштиришга ҳақли. 

6.9 Ўзбекистон Республикаси Меҳнат кодексининг 129-моддасида номлари келтирилган ходимлар тоифаларидан ташқари яна қуйидаги шахслар ишга қабул қилинганда дастлабки синов белгиланмайди:

6.9.1. Ўзбекистон Республикасида белгилаб қўйилган меҳнатга ҳақ тўлашнинг энг кам миқдорига тенг иш ҳақи ўрнатилган шахсларга; 

6.9.2. Оиласида ягона боқувчи бўлган шахсларга;

6.9.3. “Аёллар дафтари”, “Ёшлар дафтари” ва “Темир дафтар”да рўйхатда турган ходимларга;

6.9.4. Ногирон фарзанди бор шахсларга;

6.9.5. Қарамоғида ижтимоий аҳамиятга молик касалликка чалинган оила аъзоси  бўлган ходимларга;

6.9.6 _________________
VII. ИШ ВАҚТИ ВА ДАМ ОЛИШ ВАҚТИ
7.1. Тарафлар меҳнат қонунларида кўрсатилган ҳафталик иш соатидан ошмаган ҳолда 5 (беш) (ёки 6 (олти) кунлик иш ҳафтаси асосида иш ташкил қилишга келишдилар. Бунда: 

Кундалик иш (смена)нинг давомийлиги қуйидагилардан ошмаслиги керак:

а) нормал иш вақти белгиланган ходимлар учун:

олти кунлик иш ҳафтасида - етти соатдан;

беш кунлик иш ҳафтасида - саккиз соатдан;

б) ўн саккиз ёшга тўлмаган ходимлар учун - Меҳнат кодексининг 416-моддасида белгиланган муддатдан;

в) ногиронлиги бўлган ходимлар учун - Меҳнат кодексининг 427-моддаси иккинчи қисмида белгиланган муддатдан;

г) ноқулай меҳнат шароитларида банд бўлган ходимлар учун - Меҳнат кодексининг 478-моддасида белгиланган муддатдан;

д) алоҳида хусусиятга эга бўлган ишлардаги қисқартирилган иш куни белгиланадиган ходимлар учун Ўзбекистон Республикаси Вазирлар Маҳкамасининг 2024 йил 14 ноябрдаги 758-сон қарорига 4-иловада келтирилган муддатдан;

е) ўта зарарли ва ўта хавфли меҳнат шароитларидаги ишларда банд бўлган ходимлар учун иш вақтининг чекланган давомийлиги Ўзбекистон Республикаси Вазирлар Маҳкамасининг 2024 йил 14 ноябрдаги 758-сон қарорига 8-иловада келтирилган муддатдан.
Бундай ишларнинг рўйхати ва уларни бажариш вақтида иш вақтининг аниқ давомийлиги касаба уюшмаси қўмитаси билан келишилган ҳолда тузилади.

Иш берувчи мазкур Шартнома амал қилиш даврида касаба уюшмаси қўмитаси билан келишган ҳолда Ички меҳнат тартиби қоидаларини ишлаб чиқиши шарт, бунда алоҳида иш вақти режими иш хусусиятидан келиб чиқиб белгиланади.

Ўзбекистон Республикаси Меҳнат кодексининг 207-моддасига мувофиқ, беш кунлик ва олти кунлик иш ҳафтасида умумий дам олиш куни якшанба ҳисобланади. Беш кунлик иш ҳафтасидаги иккинчи дам олиш куни _________ хисабланади ёки Ички меҳнат тартиб қоидаларида ёхуд сменаларга бўлиниб ишлаш жадвалларида белгиланади.

7.2. Ходим учун белгиланган кундалик иш (смена) муддатидан ташқари ишлаш иш вақтидан ташқари иш деб ҳисобланади.

Иш вақтидан ташқари ишлар ходимнинг розилиги билан қўлланиши мумкин.

Дам олиш ва ишламайдиган байрам кунларида, кечки ва тунги вақтда ишларга истисно ҳолларда ва фақат касаба уюшмаси қўмитаси билан келишилган тартибда, Ўзбекистон Республикаси Меҳнат кодексининг 396, 417-моддаларининг биринчи қисмида ва 428-моддасида айрим тоифадаги ходимларга нисбатан назарда тутилган чекловларга риоя этилиши керак.

Дам олиш кунларидаги ёки ишланмайдиган байрам кунларидаги иш учун ҳақ тўлаш мазкур Шартноманинг 8.2.4. бандига мувофиқ амалга оширилади.

7.3. Иш берувчи касаба уюшмаси қўмитаси билан келишган ҳолда айрим ҳолатларда иш вақтининг давомийлигини меъёрдан ортиқ қилиб белгилаши мумкин, ҳисобга олинадиган даврдаги иш вақтининг муддати иш соатларининг нормал миқдоридан ошиб кетмайдиган шарт билан иш вақтини жамлаб ҳисобга олиш жорий қилинади. Бунда ҳисобга олинадиган давр бир йилдан, кундалик иш вақтининг (сменанинг) муддати эса ўн икки соатдан ортиб кетмаслиги лозим.
7.4. Иш берувчи қуйидаги мажбуриятларни ўз зиммасига олади:

7.4.1. Ҳар йилги асосий энг кам меҳнат таътилининг давомийлиги 21 (йигирма бир) календарь кун деб белгилаш.
Қуйидагиларга ёши ва соғлиғининг ҳолати ҳисобга олинган ҳолда ҳар йилги асосий узайтирилган таътил бериш:

ўн саккиз ёшгача бўлган шахсларга — ўттиз календарь кун;

I ва II гуруҳ ногиронлиги бўлган ходимларга — ўттиз календарь кун.
Ўзбекистон Республикаси Вазирлар Маҳкамасининг 2019 йил 6 сентябрдаги “Меҳнат бозорида меҳнат муносабатларини тартибга солишга доир қўшимча чора-тадбирлар тўғрисида”ги 743-сон қарори билан 1-иловага мувофиқ тасдиқланган “Табиий-иқлим ва маиший шароитлари оғир ва ноқулай бўлган жойларда ишловчи ходимлар меҳнатига ҳақ тўлашга туман коэффициентларини, шунингдек, уларга ҳар йили бериладиган қўшимча таътилнинг энг кам муддатини белгилаш ва қўллаш тартиби тўғрисидаги низом”нинг 1-иловасида келтирилган Табиий-иқлим шароитлари оғир ва ноқулай бўлган жойларда фаолият юритаётган  рўйхатига киритилган жойларда ишларни бажарувчи барча ходимларга белгиланган миқдордан кам бўлмаган ҳолда қўшимча таътилни бериш (Ушбу худудлар жамоа шартномасига киритади).

Ходимларнинг ҳар йилги асосий ва қўшимча меҳнат таътилларининг давомийлиги календарь кунларда ҳисоблаб чиқарилади. 

Ҳар йилги меҳнат таътили даврига тўғри келадиган ишланмайдиган байрам кунлари меҳнат таътилларининг давомийлигини белгилашда ҳисобга олинмайди.  

Ҳар йилги меҳнат таътилида бўлган вақт учун ходимга ўртача иш ҳақидан кам бўлмаган миқдорда ҳақ тўлаш кафолатланади.

Ходимларга иш даврида уларнинг хоҳишига кўра ҳар йилги меҳнат таътили учун таътилнинг меҳнат қонунчилигида белгиланган энг кам давомийлигидан ташқари қисми учун пуллик компенсация тўланиши мумкин. Бунда унинг минимал давомийлиги 21 календарь кун деб ҳисобланади.
Ўн саккиз ёшга тўлмаган ходимларга, I ёки II гуруҳ ногиронлиги бўлган ходимларга бериладиган ижтимоий таътилларнинг барча турларидан, ҳар йилги узайтирилган асосий меҳнат таътилларидан, барча ижтимоий таътиллардан (Меҳнат кодексининг 385, 387, 401, 404, 405-моддалари) шунингдек ноқулай меҳнат шароитларидаги иш учун йиллик ва ноқулай табиий-иқлим шароитларидаги иш учун ҳар йилги қўшимча  таътиллардан асли ҳолида фойдаланилади ҳамда меҳнат даврида уларни пулли компенсация билан алмаштиришга йўл қўйилмайди.

7.4.2. Ўзбекистон Республикаси Меҳнат кодексининг  481-моддасига мувофиқ меҳнат шароитлари ноқулай ишларда банд бўлган ходимларга иш ўринларини меҳнат шароитлари ва асбоб-ускунанинг жароҳат етказиш хавфи юзасидан аттестациядан ўтказиш натижасига кўра, Шартномага илова қилинадиган рўйхатга мувофиқ ходимларга қўшимча таътил кунларини белгилаш (2-илова);

7.4.3. Меҳнат таътилларига ҳақ тўлашни таътил бошлангунга қадар, охирги иш кунидан кечиктирмай амалга ошириш;
7.4.4. Ўзбекистон Республикаси Меҳнат кодексининг 228-моддаси тўртинчи қисмида кўрсатиб ўтилган ходимларга уларнинг хоҳишига кўра ҳар йилги меҳнат таътили унга қулай бўлган вақтда бериш. 

Ишлайдиган эркакларга ҳар йилги меҳнат таътили уларнинг хоҳишига кўра хотинининг ҳомиладорлик ва туғиш таътили даврида бериш;

7.4.5. Ўзбекистон Республикаси Меҳнат кодексининг 238-моддасига асосан, ходимларга аризасида кўрсатилган санадан бошлаб қуйидаги ҳолларда ойлик иш ҳақи сақланган ҳолда қўшимча ижтимоий таътиллар берилади (меҳнат таътилидан ташқари);

а) ходимнинг ўзи, унинг фарзандлари никоҳдан ўтганда – 3 календарь кун;

б) фарзанд тyғилгaнда – 2 календарь кун;

в) ходимнинг ота-онаси, туғишган ва ўгай ака-ука ва опа-сингиллари,  турмуш ўртоғи, фарзандлари, шу жумладан фарзандликка олинганлар, бобо, буви, невара, қайнота, қайнона  вафот этганда – 3  календарь кун;

г) янги турар-жойга кўчганда – 3 календарь кун;
д) ____________________________________.

Мазкур ижтимоий таътилларни пуллик компенсация билан алмаштирилмайди ва улардан фойдаланиш учун ходим томонидан тегишли ҳужжатларни илова қилган ҳолда ариза берилади.
7.4.6. Ўзбекистон Республикаси Меҳнат кодексининг 220-моддасига асосан, ходимга тармоқда ишлаган ҳар беш йил учун давомийлиги икки календарь кун бўлган, бироқ жами саккиз календарь кундан кўп бўлмаган ҳар йилги қўшимча меҳнат таътили бериш. 

Иш берувчи томонидан ишга таклиф қилинган ҳамда Меҳнат кодексининг 220-моддаси биринчи қисмида назарда тутилган ҳар йилги қўшимча меҳнат таътилини олиш ҳуқуқини берувчи иш стажига бошқа иш берувчида ёхуд бошқа тармоқда фаолият юритган ходимларнинг (ҳуқуқшунос, ходимлар бўйича мутахассис, бухгалтер, иқтисодчи, ҳайдовчи ва бошқалар) иш стажини киритиш. 
7.4.8. Ўзбекистон Республикаси Меҳнат кодексининг  230-модасига мувофиқ Ишлаб чиқариш хусусиятига эга сабабларга кўра жорий йилда ҳар йилги меҳнат таътилини тўлиқ бериш имкони бўлмаган алоҳида ҳолларда ходимнинг розилиги билан таътилнинг ўн тўрт календарь кундан ортиқ бўлган қисми кейинги иш йилига кўчирилиши мумкин бўлиб, ушбу йил давомида ундан фойдаланилиши шарт.

Ўн саккиз ёшга тўлмаган ходимларга, ногиронлиги бўлган ходимларга ҳар йилги меҳнат таътилини, шунингдек Меҳнат кодексининг 481 ва 483-моддаларида кўрсатилган ҳар йилги қўшимча таътилларни бермаслик тақиқланади.  
7.4.9. Касаба уюшмаси қўмитаси билан келишган ҳолда қўшимча мехнат таътиллари берилиши мумкин.

7.5. Ишнинг кеч (соат 22 дан кейин) тугаши шароитида ходимларни хизмат транспорти билан ишга олиб бориш ва ишдан олиб кетишни таъминланади.

7.6. Ўзбекистон Республикаси Меҳнат кодексининг 186-моддасига мувофиқ тўлиқсиз иш вақти белгиланиши мумкин. 

Иш берувчи ушбу модданинг иккинчи қисмида белгиланган ходимларга тўлиқсиз иш кунини белгилаши шарт.

Тўлиқсиз иш вақти режимидаги меҳнат учун ҳақ ишланган вақтга ёки ишлаб чиқарилган маҳсулотга мутаносиб равишда, лекин Меҳнатга ҳақ тўлаш ягона тариф сеткасининг 1-разряди ставкасидан кам бўлмаган миқдорда тўланади.

7.7. Ўзбекистон Республикаси Меҳнат кодексининг 241-моддасига мувофиқ, ходимнинг ёзма аризасига кўра унга иш ҳақи сақланмайдиган таътил берилиши мумкин бўлиб, унинг давомийлиги ходим ва иш берувчи ўртасидаги келишувга кўра белгиланади, лекин у иш ҳақи сақланмайдиган охирги таътил берилган кундан эътиборан календарь йил давомида узлуксиз ёки жамланган ҳолда уч ойдан ошмаслиги керак.

Карантин чоралари амалга оширилаётган, фавқулодда ҳолат жорий этилган даврда ва бутун аҳолининг ёки унинг бир қисмининг ҳаётига ёхуд нормал яшаш шароитларига таҳдид солувчи бошқа ҳолларда ходимнинг ёзма аризасига кўра иш ҳақи сақланмайдиган таътилнинг узлуксиз ёки жамланган давомийлиги кўпайтирилиши, бироқ кўпи билан олти ойгача кўпайтирилиши мумкин.

7.8. Ўзбекистон Республикаси Меҳнат кодексининг 242-моддасига мувофиқ, ходимнинг хоҳишига кўра иш ҳақи сақланмайдиган таътил ҳар йили 14 (ўн тўрт)   календарь кунгача қуйидагиларга мажбурий тартибда берилади: 

1941-1945 йиллардаги уруш қатнашчиларига ва имтиёзлари бўйича уларга тенглаштирилган шахсларга;

ишлаётган I ва II гуруҳ ногиронлиги бўлган шахсларга;

икки ёшдан уч ёшгача бўлган болани ҳақиқатда парваришлаётган боланинг ота-онасидан бирига (васийсига), бувисига, бобосига ёки бошқа қариндошига;

ўн икки ёшга тўлмаган икки ва ундан ортиқ нафар болани ёки ўн олти ёшга тўлмаган ногиронлиги бўлган болани тарбиялаётган ота-онасининг бирига (ота-онанинг ўрнини босувчи шахсга).

Давомийлиги икки ҳафтадан ортиқ ва тўрт хафтагача бўлган иш  ҳақи сақланмайдиган таътил вақти навбатдаги йиллик ҳақ тўланадиган таътилга ҳуқуқ  берадиган иш стажида ҳисобга олинмайди.

7.9. Ўзбекистон Республикаси Меҳнат кодексининг 208-моддасига асосан, қуйидаги кунлар ишланмайдиган байрам кунлари ҳисобланади:

1 январь — Янги йил;

8 март — Хотин-қизлар куни;

21 март — Наврўз байрами;

9 май — Хотира ва қадрлаш куни;

1 сентябрь — Мустақиллик куни;

1 октябрь — Ўқитувчи ва мураббийлар куни;

8 декабрь — Ўзбекистон Республикаси Конституцияси куни;

Рўза ҳайит (Ийд ал-Фитр) диний байрамининг биринчи куни;

Қурбон ҳайит (Ийд ал-Адҳа) диний байрамининг биринчи куни.

Дам олиш куни ишланмайдиган байрам кунига тўғри келган тақдирда, дам олиш куни байрамдан кейинги иш кунига кўчирилади. 

Бунда ишлаб чиқариш-техник ва ташкилий шароитлар (мавжуд узлуксиз ишлаб чиқариш, аҳолига ҳар куни хизмат кўрсатиш, навбатчилик асосида ишлаш ва бошқалар) туфайли ишланмайдиган байрам кунлари тўхтатиб қўйиш мумкин бўлмаган ишларни бажаришда дам олиш кунлари кўчирилмайди.

Иш берувчи касаба уюшмаси қўмитаси билан келишган ҳолда ишланмайдиган байрам кунлари тўхтатиб қўйиш мумкин бўлмаган ишларни бажаридиган лавозимлар рўйхатини ишлаб чиқиши шарт ва ушбу лавозимларда ишлайдиган ходимларни ёзма равишда имзо қўйдириб таништиради.

7.10. Меҳнат шартномаси бекор қилинганда ходимга фойдаланилмаган барча йиллик асосий ва қўшимча таътиллар учун пуллик компенсация тўлаб берилади.

7.11. Ўзбекистон Республикаси Меҳнат кодексининг 240-модасига асосан ходимга иш ҳақи қисман сақланадиган таътил берилиши мумкин. Бундай таътилнинг календарь йил давомидаги энг кўп давомийлиги ___00 календарь кунни ташкил этади. 

Ходимга иш ҳақи қисман сақланадиган таътил бериш ва унинг давомийлиги тўғрисидаги масала ҳар бир муайян ҳолда меҳнат шартномаси тарафларининг келишувига кўра ҳал этилади. Ходимнинг унга бундай таътил берилишига розилиги иш берувчига ёзма ариза бериш орқали билдирилади.

Қуйидаги ҳолларда иш берувчи ходимнинг ёзма аризасига кўра, унга иш ҳақи қисман сақланадиган таътил бериши шарт: 

а) Ўзбекистон Республикаси Президенти фармони билан Ўзбекистон Республикасида фавқулодда ҳолат жорий этилганда;

б) Ўзбекистон Республикасида Ҳукумат ёки Махсус комиссия томонидан эълон қилинган карантин чекловлари амал қилаётган даврда;

в) махсус ваколатли давлат органи томонидан қуйидаги фавқулодда вазиятлар эълон қилинганда:

табиий хусусиятли фавқулодда вазиятлар – табиий офатлар (зилзилалар, сел, кўчкилар, сув тошиши ва бошқа хавфли табиий ҳодисалар), табиий ёнғинлар, эпидемиялар, эпизоотиялар, эпифитотиялар;  

техноген хусусиятли фавқулодда вазиятлар – саноатдаги, транспортдаги авариялар ва бошқа техноген авариялар, ёнғинлар (портлашлар), кучли таъсир этувчи заҳарли, кимёвий, радиоактив ҳамда хавфли биологик моддаларнинг тарқалиши ёхуд тарқалиш хавфи билан боғлиқ авариялар, бинолар ва иншоотларнинг тўсатдан қулаши, тўғонларнинг, тозалаш иншоотларининг бузилиши, шунингдек одамларнинг ҳаёт фаолиятини таъминловчи коммуникация тизимларидаги авариялар; 

г) меҳнат таътили тугаган бўлсада чет эл сафаридан узрли сабабларга кўра қайтиш имкони бўлмаганда.

Ходим иш ҳақи қисман сақланадиган таътилда бўлганида унга Ўзбекистон Республикасида белгиланган меҳнатга ҳақ тўлашнинг энг кам миқдорининг 2 (икки) бараваридан кам бўлмаган ҳолда  ҳақ тўланади.  

Агар ходим иш ҳақи қисман сақланадиган таътилда бўлган даврида меҳнатга ҳақ тўлашнинг энг кам миқдори оширилган бўлса, ушбу оширилишни ҳисобга олган ҳолда ходимга тегишли иш ҳақи миқдори қайта ҳисоб-китоб қилиниши керак.

Ҳар йилги меҳнат таътилини олиш ҳуқуқини берадиган иш стажига иш ҳақи қисман сақланадиган таътил вақти қўшилади.

7.12. Ходимларни дам олиш куни ёки ишланмайдиган байрам куни ишга жалб этиш иш берувчининг буйруғи билан расмийлаштирилади. Ходимнинг дам олиш куни ёки ишланмайдиган байрам куни ишлашга розилиги ходим томонидан тегишли ариза бериш ёхуд ходим томонидан иш берувчининг ходим дам олиш куни ёки ишланмайдиган байрам куни ишлашга рози эканлиги тўғрисидаги буйруғига имзо қўйиш орқали олиниши мумкин.

Ходим дам олиш куни ёки ишланмайдиган байрам куни ишга ўз розилигисиз жалб этилганда иш берувчининг буйруғида ЎзР Меҳнат кодексининг 210-моддасида назарда тутилган алоҳида ҳол кўрсатилиши керак.
7.13. Бажариладиган ишнинг ўзига хос хусусиятлари сабабли зарур бўлган ишларда, шунингдек иш куни (смена) давомида жадаллиги бир хил бўлмаган ишлар амалга оширилганда иш куни қисмларга бўлиниши мумкин.

Иш берувчи касаба уюшмаси қўмитаси билан келишган ҳолда иш кунини қисмларга бўлиш, ушбу иш вақтининг режими жорий этилаётган ишлар рўйхати, иш куни қисмларга бўлинган ҳолда меҳнат фаолиятини амалга ошираётган ходимларга бериладиган устама ҳақнинг миқдорини белгилаб олиш мумкин. 

7.14. Ўзбекистон Республикаси Меҳнат кодексининг 202-моддасида назарда тутилган даврлардан ташқари, ходимга дам олиш учун эмас, балки қуйидаги мақсадларда бериладиган, ходимни меҳнат мажбуриятларини бажаришдан озод этишнинг қуйидаги даврлари ҳам дам олиш вақтига кирмайди:

7.14.1. касаба уюшмаларининг сайлаб қўйиладиган органлари ишида, ижтимоий-меҳнат масалалари бўйича комиссиялар фаолиятида иштирок этиш;

7.14.2. давлат ҳокимияти ва бошқаруви органларининг қарорлари билан тузилган комиссиялар ишида иштирок этиш;

7.14.3. касаба уюшмалари томонидан ташкил этиладиган таълим, маданий-маърифий ва спорт тадбирларида иштирок этиш;

7.14.4. юқори касаба уюшмаси органига ҳисобот топшириш, йўлланмалар олиш;

7.14.5. касаба уюшмасининг уставида белгилаб қўйилган (Қўмита, Раёсат, Ижроия қўмита, Пленум (Мажлис) йиғилишлари, давра суҳбатлари, семинарлар, конференциялар ва бошқа) тадбирларда иштирок этиш.
7.15. Ўзбекистон Республикаси Меҳнат кодексининг 205-моддасига мувофиқ йилнинг иссиқ ёки совуқ мавсумида очиқ ҳавода ёхуд совутилмайдиган ёки иситилмайдиган ёпиқ хоналарда ишлайдиган, шунингдек юк ортиш-тушириш ҳамда алоқа иншоотларидаги ишларда банд бўлган ходимлар учун махсус танаффуслар берилади. 

Бундай танаффуслар тақдим этиладиган ишларнинг рўйхати, ҳарорат кўрсаткичлари, шунингдек ушбу танаффусларнинг даврийлиги ва давомийлиги иш ўринларини меҳнат шароитлари ҳамда асбоб-ускуналарнинг жароҳатлаш хавфи бўйича аттестациядан ўтказиш асосида белгиланади.

 Зарур ҳолларда дам олиш ва бошқа мақсадлар учун бериладиган танаффусларни иш берувчи касаба уюшмаси қўмитаси билан келишган ҳолда буйруқ билан расмийлаштириши мумкин.

Иш берувчи ва унинг вакиллари иситиш, совутиш учун асбоб-ускуналар билан жиҳозланган ва ходимларнинг дам олиши учун яроқли бўлган хоналарни таъминлаши шарт.
7.16. Биринчи иш йили учун ҳар йилги меҳнат таътиллари Ўзбекистон Республикаси Меҳнат кодексининг 227-моддасида назарда тутилган ходимлар тоифаларига қўшимча равишда, олти ой ўтгунига қадар ходимнинг хоҳишига кўра қуйидагиларга ҳар йилги меҳнат таътили берилади:

а) ижтимоий аҳамиятга молик касалликлар бўйича рўйхатга олинган ходимларга;

б) бетоб оила аъзосини парвариш қилаётган шахсларга;

в) турмуш ўртоғининг меҳнат таътили билан бир вақтда;

г) Иш берувчининг таклифига биноан ишга жойлаштирилган шахсларга;

д) _________________________________________;

е) _________________________________________.

7.17. Ўзбекистон Республикаси Меҳнат кодексининг 228-моддасида назарда тутилган ходимлар тоифаларига қўшимча риавишда ходимнинг хоҳишига кўра ҳар йилги меҳнат таътили унга қулай бўлган вақтда қуйидагиларга берилиши керак:

а) ижтимоий аҳамиятга молик касалликлар бўйича рўйхатга олинган ходимларга;

б) бетоб оила аъзосини парвариш қилаётган шахсларга;

в) ишлаётган пенсионерларга;

г) турмуш ўртоғининг меҳнат таътили билан бир вақтда;

д) Иш берувчининг таклифига биноан ишга жойлаштирилган шахсларга;

е) _________________________________________;

ж) _________________________________________.

7.18. Ходим Ўзбекистон Республикаси Меҳнат кодексининг 229-моддасида кўрсатиб ўтилган ҳолларда ҳар йилги меҳнат таътилини узайтириши ёки бошқа муддатга кўчириш ҳуқуқига эга. 

Ишлаб чиқариш хусусиятига эга сабабларга кўра жорий йилда ҳар йилги меҳнат таътилини тўлиқ бериш имкони бўлмаган алоҳида ҳолларда ходимнинг розилиги билан таътилнинг ўн тўрт календарь кундан ортиқ бўлган қисми кейинги иш йилида  ундан фойдаланилиши шарт билан кўчирилиши мумкин.

7.19. Меҳнат шартномасини бекор қилиш чоғида (бундан меҳнат шартномаси ходимнинг айбли ҳаракатлари (ҳаракатсизлиги) учун бекор қилинган ҳоллар мустасно) фойдаланилмаган ҳар йилги меҳнат таътиллари кейинчалик меҳнатга оид муносабатларни тугатган ҳолда ходимнинг ёзма аризаси асосида берилиши лозим.
VIII. ИШ ҲАҚИ, КОМПЕНСАЦИЯ, ҚЎШИМЧА ТЎЛОВЛАР ВА ПУЛ МУКОФОТЛАРИ ТЎЛАШ

8.1. Ташкилот томонидан олинадиган даромад  (давлат бюджетидан ажратиладиган маблағлар ва бошқа даромадлар) ходимлар меҳнатига ҳақ тўлаш ва ижтимоий ҳимояланиш кафолатларининг манбайи ҳисобланади. Ходимлар меҳнатига вақтбaй, ишбaй ёки меҳнатга ҳақ тўлашнинг бошқа тизимлари бўйича ҳақ тўланади.

Ходимлар меҳнатига ҳақ тўлаш Меҳнатга ҳақ тўлаш ягона тариф сеткасининг разрядлари бўйича амалга оширилади. Ягона тариф сеткаси бўйича бошланғич разряд биринчи разряд ҳисобланади.

Меҳнатга ҳақ тўлаш Ягона тариф сеткасининг биринчи разрядидан (тариф коэффициенти - камида 1,000) кам бўлмаслиги кафолатланади ва Ташкилотнинг даромадларини инобатга олиб тариф сеткасининг разрядлари бўйича коэффицентларини юқорироқ белгилаш мумкин( ЎзР Вазирлар Махкамасининг 2019 йил 6 сентябрдаги  743-сон қарори 2-иловасига асосан).

Ўзбекистон Республикаси Президентининг тегишли  фармонларига ёки Вазирлар Маҳкамасининг қарорларига мувофиқ иш ҳақининг энг кам миқдори ўз вақтида ошириб борилади, қонун билан белгиланган ижтимоий имтиёзлардан ташқари, ойлик иш ҳақига тенглаштирилган рағбатлантирувчи тўловлар ва моддий ёрдамлар Иш берувчи томонидан ишлаб чиқилган ҳамда касаба уюшмаси қўмитаси билан келишилган Низомлар асосида амалга оширилади. 
Меҳнатга ҳақ тўлашнинг тарифсиз тизимидан фойдаланилганда Касаба уюшмаси қўмитаси Ходимлар фаолиятининг энг муҳим самарадорлик кўрсаткичлари (KPI)ни баҳолашда иштирок этади.
8.2. Иш берувчи ва унинг вакиллари қуйидаги мажбуриятларни ўз зиммасига олади:

8.2.1. Эришилган даражани паcaйтиpмаган ҳолда Ташкилотда йил якунлари бўйича ўртача иш ҳақини меҳнатга ҳақ тўлаш фондининг тариф қисми 50 фоиздан кам бўлмаган ҳолда Ўзбекистон Республикасида ўрнатилган меҳнатга ҳақ тўлашнинг энг кам миқдорининг __________ баробаридан кам бўлмаган миқдорга етказиш; 

8.2.2. Навбатдаги меҳнат таътилига чиқаётган ходимга профилактик даволаниш учун бир йилда бир маротаба лавозим маошидан кам бўлмаган миқдорда қўшимча ҳақ тўлаш.

8.2.3. Меҳнат шароити оғир ва зарарли ишлар учун иш ўринларини аттестациядан ўтказиш натижаларига кўра лавозим маошининг ___% идан кам бўлмаган миқдорда қўшимча тўлов белгилаш;

8.2.4. Қуйидаги ишлар учун ходимларга ҳақ тўлашни амалга ошириш:

-байрам кунлари кунлик иш ҳақининг 2,1 баробаридан кам бўлмаган миқдорда;

- дам олиш кунлари ва иш вақтидан ташқари вақтларда кунлик иш ҳақининг    2,1 баробаридан кам бўлмаган миқдорда;

- тунги сменаларда ишлаган хар бир соат учун 1,55 баробар миқдорда;

 - кечки ишларда (бевосита тунги сменадан олдингиси кечки смена деб ҳисобланади) ишлаган ҳар бир соат учун 1,2 баробар миқдорида.

8.2.5. Линия кабель хўжалиги, капитал ва таъмирлаш учаскаси ҳамда антена мачта қурилмаларига хизмат кўрсатувчи ходимларига, шунингдек.... ходимларга иқлим шароитлари учун қуйидагича қўшимча ҳақ тўлаш:
- ёзги мавсумнинг июнь, июль, август ойларида – лавозим маошининг                         10 фоизидан кам бўлмаган лекин 20 фоиздан кўп бўлмаган миқдорида;

- қишки мавсумнинг декабрь, январь, февраль ойларида – лавозим маошининг  10 фоизидан кам бўлмаган лекин 20 фоиздан кўп бўлмаган миқдорида;

8.2.6.Ходимларига алоқа соҳасидаги ёки умумий иш стажи учун ойлик тариф ставкасига (лавозим маошига) 00-иловада кўрсатилган миқдорда қўшимча ҳақ тўлаш.

8.2.7. Ходимларга иш ҳақини тўлаш муддатларини ҳар ярим ойда камида бир марта тўлаш, яъни ойнинг биринчи ярми учун - жорий ойнинг _____ санасида;

ойнинг иккинчи ярми учун - _________ кейинги ойнинг ______ санасида.

 Ходимнинг розилиги билан иш хақининг бир қисми унинг пластик карточкасига ўтказиб берилади, бундай ўтказма миқдори тўланадиган сумманинг_____ фоизидан ошмайди. Иш ҳақининг пластик карточкасига ўтказиб берилган қисмига 1 % миқдорида қўшимча тўлов қўшиб тўланади.
Ходимнинг ёзма розилиги билан иш ҳақини ёки унинг бир қисмини банк муассасалари ёки почта бўлимлари орқали тўлашга йўл қўйилиб, уларнинг хизматлари учун иш берувчининг ҳисобидан ҳақ тўланади (ЎзРМ 256-модда). 
8.2.8. Иш ҳақи тўланадиган кун дам олиш куни ёки байрам кунига тўғри келиб қолса, меҳнат ҳақи шу кун арафасида тўланади. 
Ҳар бир ходим тегишли даврда унга тўланадиган иш ҳақининг таркибий қисмлари, ушлаб қолинган пул миқдорлари ва унинг асослари, шунингдек тўланадиган умумий пул суммаси тўғрисида шахсий мобил телефон рақами орқали  хабардор қилинади.
8.2.9. Ўзбекистон Республикаси Меҳнат кодексининг 280, 281, 286-моддаларининг тегишли қисмларида назарда тутилган кафолатли тўловлар, кафолатли қўшимча тўловлар, компенсация тўловларидан ташқари Тармоқ жамоа келишуви ва мазкур Шартнома билан белгиланган бошқа кафолатли тўловларни, кафолатли қўшимча тўловларни, компенсация тўловларини ҳам тўлаши шарт.
8.3. Ходимларнинг режа ва шартномавий мажбуриятларни бажаришдан моддий манфаатдорлигини кучайтириш, ишлаб чиқариш самарадорлигини  ва иш сифатини ошириш мақсадида Ташкилотнинг ишлаб чиқариш хусусиятидан ва таркибий тузилмаларидан келиб чиққан ҳолда бир маротабалик мукофатлаш, қўшимча ҳамда устама ҳақ тўлаш, (ойлик, чораклик, йил якунлари ва бошка тарзда)рағбатлантириш  мақсадида “Ташкилот ходимлари меҳнатига ҳақ тўлаш тўғрисида”ги Низом асосида амалга оширилади. 

8.4. Иш берувчи ёки мeҳнaт жамоасининг манфаатлари бўйича мажбуриятларни бажариш давридаги (малака ошиpиш, қайта ўқитиш,  ўтказиладиган турли хилдаги мусобақа, танловларда қатнашиш ва ҳ.к.) ходимларнинг иш ҳақини тўлаш оxиpги ўн икки ойлик иш ҳақи ҳисобидан ўpтaча иш ҳақи миқдорида aмалгa ошиpилади.

8.5. Ходим стационар тиббий муассасаларда ишга яроқлилигини аниқлаш учун мажбурий тиббий кўрикдан ўтaётгандa, тиббий муассасанинг маълyмотномасига кўра барча кунлар учун унинг ўpтача ойлик иш ҳақи сақланиб қолади.

8.6. Ходимнинг айби бўлмaган мажбурий туриб қолишларда (моддий ресурслар билан таъминланмаганлик, фавқулодда ҳолат давридаги мажбурий тўxтaб қолишлар ва ҳ.к.) тўловлар ўртaча ойлик иш ҳақи миқдорида амалга оширилади.

8.7. Ҳаракатланиш тусига эга ишлар билан банд бўлган, меҳнат шартномасида белгиланган ходимлар жамоат транспортида юриш учун ойлик ягона транспорт картаси билан таъминланади ёки Ўзбекистон Республикасида белгиланган меҳнатга ҳақ тўлашнинг энг кам миқдорининг _______ фоизидан кам бўлмаган миқдорида  компенсация тўлаб берилади. 

Ўзбекистон Республикаси Вазирлар Махкамасининг 2019 йил 6 сентябрдаги  743-сон қарори билан тасдиқланган “Кўчма ва қатнаш тусидаги ишлар билан боғлиқ устамалар тўлаш тартиби тўғрисида”ги Низомда кўрсатилган миқдордан кам бўлмаган устама ҳақ тўланади (Шу худудлар курсатиб ўтилади).  

8.8. Иш берувчининг таклифига биноан ходим бошқа жойдаги ишга кўчиб борганда унинг қуйидаги қўшимча харажатлари тўланади:

а) кўчиш ва мол-мулкни кўчириб бориш билан боғлиқ харажатлар;

б) янги жойда ўрнашиб олиш билан боғлиқ харажатлар;

в) ходим томонидан Иш берувчи билан келишиб қилинган бошқа харажатлар.

8.9. Ўзбекистон Республикаси Вазирлар Махкамасининг 2022 йил 2 августдаги “Ўзбекистон Республикаси ҳудудида хизмат сафарлари тўғрисидаги низомни тасдиқлаш ҳақида”ги 424-сон қарори билан тасдиқланган Низом асосида тўлаб берилади. Бунда:
а) йўл кира харажатлари норматив асосида;

б) доимий турар жойидан бошқа жойда яшаш, шу жумладан уй-жой ижараси билан боғлиқ харажатлар;

в) Ўзбекистон Республикасида ўрнатилган базавий ҳисоблаш миқдорининг _____ фоизи миқдорида суткалик харажатлар;

г) ходим томонидан Иш берувчининг рухсати ёки розилиги билан қилинган бошқа харажатлар.

8.10. Ходимнинг Ўзбекистон Республикасидан ташқаридаги хизмат сафарлари учун тўланадиган компенсациялар (Ўзбекистон Республикаси Адлия вазирлигида  2015 йил 19 ноябрда 2730-сон билан рўйхатга олинган Ўзбекистон Республикаси молия вазирининг 2015 йил 19 октябрдаги 92-сон буйруғи билан тасдиқланган) “Вазирликлар, идоралар, корхоналар ва ташкилотлар ходимлари Ўзбекистон Республикаси ташқарисига хизмат сафарига юборилганда хизмат сафари харажатлари учун маблағлар бериш тартиби тўғрисидаги Низом”га асосан амалга оширилади.

8.11. Авариялар, табиий офатлар ва бошқа фавқулодда ҳолатлар оқибатларини бартараф этишга жалб қилинган ходимларга ҳар бир иш кунига Ўзбекистон Ресnyбликасида белгиланган меҳнатга ҳақ тўлаш энг кам миқдорининг ____ фоизидан кам бўлмаган миқдорда компенсация тўланади.
8.12. Зарур ҳолларда амалдаги қонун ҳужжатларига риоя этилган ҳолда ходимлар жамоат ва қўшимча ишларига (тадбирларга) жалб этилганида уларга ҳақиқий иш вақти  учун меҳнат ҳақи тўлиқ тўлаб берилади, шунингдек моддий рағбалантирилиши мумкин.  

8.13. Ўзбекистон Республикаси Вазирлар Махакамасининг 2019 йил  24 декабрдаги “Илм-фан ва таълим соҳасидаги давлат ташкилотларида илмий, илмий-педагогик ва меҳнат фаолияти билан шуғулланувчи илмий даражага эга ходимларга қўшимча ҳақ тўлаш тартиби тўғрисида”ги Қарори билан тасдиқланган “Илмий даражага эга ходимларга қўшимча ҳақ тўлаш тартиби тўғрисида низом” асосида амалга оширилади. кадр

8.14. Вақтинчалик меҳнатга лаёқатсизлик бўйича нафақа тўловлари Компания ҳисобидан амалга оширилади.

Вақтинчалик меҳнатга лаёқатсизлик бўйича нафақа тўловларининг чегараси, Ўзбекистон Республикаси Вазирлар Маҳкамасининг 2002 йил 28 февралдаги 71-сон қарорида белгиланган нормаларга нисбатан ходимларнинг ҳолатини ёмонлаштирмайдиган миқдорда белгиланади. 

Мазкур Шартнома амал қилиш муддати даврига Иш берувчи касаба уюшмаси қўмитаси билан келишган ҳолда Нафақа тайинлаш комиссияси таркибини (ёки иш берувчи томонидан буйруқ билан вакил қилинган шахс) тасдиқлайди.

Вақтинчалик меҳнатга лаёқатсиз ходим  даволаниш тартибини (режимни) бузган ҳолда,  Нафақа тайинлаш комиссияси ушбу нафақа тўловини қисман ёки тўлиқ бекор қилиш хуқуқига эга (Ўзбекистон Республикаси Вазирлар Маҳкамасининг 2024 йил               31 майдаги 314-сон  қарорига 1-илова). 

8.15. Мураббийлик даври олти ой муддатга белгиланган ҳолда олий ва ўрта махсус, касб-ҳунар таълим муассасалари битирувчиларини шогирдликка олган “Устоз-шогирд” йўсинидаги фаолият юритаётган ходимга лавозим маошининг ____ % миқдорида устама ҳақ тўланади.

8.16. Ўзбекистон Республикаси Вазирлар Маҳкамасининг 2019 йил                               6 сентябрдаги 743-сон қарори билан тасдиқланган “Табиий-иқлим ва маиший шароитлари оғир ва ноқулай бўлган жойларда ишловчи ходимлар меҳнатига ҳақ тўлашга туман коэффициентларини, шунингдек, уларга ҳар йили бериладиган қўшимча таътилнинг энг кам муддатини белгилаш ва қўллаш тартиби тўғрисида”ги Низомда белгиланган миқдордан кам бўлмаган устама ҳақ тўлаб берилади. 

8.17. Ташкилот автомобиль таранспорти хайдовчиларига  “Автомобиль транспорти ҳайдовчилари меҳнатига ҳақ тўлашнинг умумий шартлари тўғрисидаги Низом”га асосан устама ҳақ тўланиши таъминланади (Ўзбекистон Республикаси Адлия вазирлиги томонидан 2019 йил  23 январда 3130-рақам билан рўйхатдан ўтказилган).  

 8.18. Ҳайдовчиларнинг меҳнатига ҳақ тўлаш разрядлари автомобилнинг техник паспортида ишлаб чиқарувчи томонидан кўрсатилган автомобиллар параметрлари ва вазифасидан келиб чиқиб белгиланади. 

Ҳайдовчига бир нечта синфдаги автомобиллар бириктирилган ҳолларда ҳайдовчига унга бириктирилган автомобилнинг энг юқори разрядидан келиб чиққан ҳолда ҳақ тўланади.

Таъмирловчи ва хизмат кўрсатувчи ходимларнинг махсус штатини сақлашга эҳтиёж бўлмаган ва шунинг учун ҳайдовчилар иш вақтида автомобилларни таъмирлаш ва уларга техник хизмат кўрсатиш бўйича агар бу ишларни техник хизмат кўрсатиш станцияларида ёки автотранспорт ташкилотида бажариш имкони бўлмаса мазкур ишларни бажариш вақти учун ҳайдовчиларга белгиланган шартларга мувофиқ устамалар ва қўшимча ҳақларни ҳисобга олган ҳолда ҳақ тўланади.

Икки нафар ҳайдовчи бир вақтда бир автомобилда узоқ рейсга юборилган ҳолларда ҳар бир ҳайдовчига иш ҳақи рейсга сарфланган иш вақти ҳисоб-китобидан келиб чиқиб вақтбай тўланади.
8.19. Иш жараёнида зарарсизлантириш воситаларидан фойдаланганлиги учун ҳожатхона фаррошларининг лавозим маошларига камида 10 фоиз миқдорида компенсация тўланади.

8.20. ЎзР МК 208-моддасида белгиланган байрам кунлари ҳамда 11 ноябрь “Ўзбекистон касаба уюшмалари куни” арафасида ходимлар  лавозим моашининг -- баробари  миқдорида рағбатлантирилади.

8.21. Меҳнат нормаларини ишлаб чиқиш иш берувчи томонидан меҳнатнинг аниқ ташкилий-технологик шароитларида ходимларнинг меҳнат вазифаларини бажариши учун меҳнат сарфларини таҳлил этиш асосида амалга оширилади.

Меҳнат нормаларини жорий этиш, алмаштириш ва қайта кўриб чиқиш Иш берувчи томонидан Касаба уюшмаси қўмитаси билан келишилган ҳолда амалга оширилади. 

Меҳнат нормаларининг жорий этилиши, алмаштирилиши ва қайта кўриб чиқилиши тўғрисида ходим улар жорий этиладиган, алмаштириладиган, қайта кўриб чиқиладиган кундан камида икки ой олдин огоҳлантирилган бўлиши керак. 

Айрим ходимлар ёки уларнинг жамоавий тузилмалари (бригадалари) томонидан ўз ташаббуси билан меҳнатнинг янги йўллари ва усуллари қўлланилиши ҳамда иш ўринларини такомиллаштириш ҳисобига маҳсулот ишлаб чиқаришнинг (хизматлар кўрсатишнинг) юқори даражасига эришиш илгари белгиланган меҳнат нормаларини қайта кўриб чиқиш учун асос бўла олмайди.

8.22. Иш берувчи қуйидаги кафолатли қўшимча тўловларни амалга ошириши шарт: 

а) иш берувчига ва ходимга боғлиқ бўлмаган сабабларга кўра бекор туриб қолиш чоғида бундай бекор туриб қолиш давом этган вақтга мутаносиб равишда ҳисобланган, тариф ставкасининг (маошнинг) камида учдан икки қисмини тўлаши;

б) иш берувчига ва ходимга боғлиқ бўлмаган сабабларга кўра ходим томонидан меҳнат нормалари, меҳнат (лавозим) мажбуриятлари бажарилмаганда ходимнинг амалда ишлаб берган вақтига мутаносиб равишда ҳисобланган тариф ставкасининг (маошнинг) камида учдан икки қисмини сақлаб қолиши.

Ўзбекистон Республикаси Меҳнат кодекси 281-моддасининг биринчи қисмида назарда тутилган кафолатли қўшимча тўловлардан ташқари иш берувчи ходимларга иш берувчи томонидан касаба уюшмаси қўмитаси билан келишилган ҳолда қабул қилинадиган ички ҳужжатларда белгиланган бошқа кафолатли қўшимча тўловларни амалга ошириши шарт.

8.23. Вахта усулидаги иш учун ойлик меҳнатга ҳақ тўлаш энг кам миқдорининг _______ фоизи миқдорда устама белгиланади. 

  камида 50

8.24. Иш берувчи билан олдиндан келишув бўйича бошқа жойга ишга кўчиб ўтган ходимларга, шунингдек тақсимот бўйича яшаш жойларидан ташқарида иш жойи берилган таълим ташкилотларининг битирувчиларига қуйидагилар компенсация қилинади:

ходим ва оила аъзолари (эр, хотин, улар билан бирга яшайдиган, уларнинг қарамоғида бўлган оила аъзолари) йўлкирасининг йўл чипталарини олиш учун қилинган ҳақиқий харажатлари миқдоридаги қиймати;

темир йўл ёки автомобиль транспортида ходимнинг ўзига __________ килограммгача ва у билан бирга кўчиб ўтаётган оила аъзоларига жами ___________ килограммгача бўлган мол-мулкни ташиш харажатлари;

йўлда бўлишнинг ҳар бир кунига хизмат сафарлари учун назарда тутилган миқдорнинг ___________ бараварида  суткалик тўловлар;

агар кўчиб ўтаётган ходимнинг ушбу жойда шахсий уй-жойи мавжуд бўлмаса ҳамда иш берувчи ушбу ходимга ва унинг оила аъзоларига тегишли уй-жой тақдим этмаса, уй-жой ижараси билан боғлиқ харажатлар;

янги иш жойи бўйича бир ойлик тариф ставкаси (маош)нинг __________ баравари миқдорида бир марталик нафақа (кўтарма пул), шунингдек ходим билан бирга кўчиб ўтаётган ҳар бир оила аъзосига кўчиб ўтаётган ходим тариф ставкасининг (маошнинг) ___________ баравари, башарти ушбу оила аъзолари ходимга алоҳида уй-жой берилган кундан эътиборан ўн икки ой ичида кўчиб ўтса.

8.25. Ўзбекистон Республикаси Президентнинг 2018 йил 19 февралдаги ПФ-5349-сонли “Ахборот технологиялари ва коммуникациялари соҳасини янада такомиллаштириш чора-тадбирлари тўғрисида”ги Фармонининг 7-бандига асосан, замонавий ахборот технологиялари ва коммуникацияларини жорий қилиш ва ривожлантиришга масъул бўлган ходимларига ҳар ойда лавозим маошидан                        100 фоиздан кам бўлмаган миқдорда устама тўловлар тўлаб берилади.

8.26. Ишнинг вахта усулини қўллаш тартиби иш берувчи томонидан касаба уюшмаси қўмитаси билан келишилган ҳолда тасдиқланади. 
8.27. Ўзбекистон  Республикаси   Президентининг   2020 йил   31 декабрдаги ПҚ-4939-сонли “Малакаларни баҳолаш тизимини тубдан такомиллаштириш ва меҳнат бозорини малакали кадрлар билан таъминлаш чора-тадбирлари тўғрисида”ги Қарорига биноан Касаба уюшмаси қўмитаси ходимларнинг меҳнат ҳуқуқларини ҳимоя қилишни таъминлаб, уларнинг малака даражасини ҳисобга олган ҳолда иш ҳақи тўланиши устидан жамоатчилик назоратини ўрнатади.
lХ. МЕҲНАТ ХАВФСИЗЛИГИ ВА ГИГИЕНАСИ
9.1. Иш жойларидаги қулай ва хавфсиз меҳнат шароитларини таъминлаш, меҳнатни муҳофаза қилиш ва хавфсизлик техникаси ҳолатини яхшилаш ҳамда ишлаб чиқаришда жароҳатланиш профилактикасига йўналтирилган тадбирларни ташкиллаштириш ҳамда амалга ошириш учун Ташкилотнинг ҳар йиллик бизнес-режасида ушбу мақсадлар учун зарур маблағлар ажратилиши кўзда тутилади.

Ушбу мақсадлар учун ҳар календарь йил бошланишидан олдин касаба уюшмаси қўмитаси билан келишган ҳолда Меҳнат муҳофазаси бўйича битим тузилади (меҳнат шароитлари ва меҳнатни муҳофаза қилиш ишларини яхшилаш, санитария-соғломлаштириш чора-тадбирлари режаси ва ҳ.к.) ва Жаома шартномага илова қилинади. 

Барча режалаштирилган ва ажратишга келишилган маблағлар миқдори Шартнома амал қилиш муддати давомида меҳнатга ҳақ тўлашнинг энг кам миқдори ошириб борилишига мутаносиб равишда ошириб борилади. 

9.2. Иш берувчи Ўзбекистон Республикаси Меҳнат кодексининг 359-моддаси талабларини бажаришни ва қуйидаги мажбуриятларни  ўз зиммасига олади:

9.2.1. Ўзбекистон-2030 стратегиясининг “Сув ресурсларини тежаш ва атроф-муҳитни муҳофаза қилиш” йўналиши доирасида, “яшил иқтисодиёт”га ўтишда “яшил” иш ўринларини яратиш.

9.2.2. Меҳнатни муҳофаза қилиш учун зарур бўлган маблағларни қонунчиликда, мазкур Шартномада, шунингдек бошқа ички норматив ҳужжатларда белгиланадиган миқдорда ходимларни чиқимдор қилмаган ҳолда ажратади. Шу билан бир қаторда, алоҳида меҳнатни муҳофаза қилиш бўйича фондни ташкил қилади ҳамда уни ходимларнинг меҳнат шарт-шароитларини яхшилаш ва муҳофаза қилишга йўналтирилган чора-тадбирларни молиялаштиришга сарфлаш.

9.2.3. Хавфсизлик ва гигиена талабларига жавоб берадиган меҳнат шароитларини таъминлаши шарт. Меҳнатни муҳофаза қилишга доир талаблар қонунчилик ҳужжатларида, шунингдек меҳнатни муҳофаза қилиш масалаларига оид техник жиҳатдан тартибга солиш соҳасидаги норматив ҳужжатларда белгиланади. Ҳар бир иш жойига мослаб меҳнат шароити бўйича меъёрий талабларни ишлаб чиқиш.

9.2.4. Ходимларнинг меҳнат шароити шунингдек, меҳнат жараёни ўзгариши, меҳнат шароитига бўлган талабларнинг ортиши (ўзгариши) муносабати билан, ходимлар ҳаёти ва соғлиғини муҳофаза қилиш ва уларнинг доимий меҳнат қобилиятларини сақлаб қолиш мақсадида, белгиланган меҳнат шароитларига мунтазам равишда зарур ўзгартиришлар киритиб бориш.

9.2.5. Ҳар бир ходимни иш жойидаги меҳнат шароитларига қўйиладиган меъёрий талаблар шунингдек, бу шароитларнинг ҳақиқий аҳволи, хусусан, ишлаб чиқариш муҳити, меҳнат ва дам олиш тартиблари, имтиёзлар ва компенсация тўловлари, шахсий ва жамоавий ҳимоя воситаларига бўлган талабларга қандай амал қилинаётганлиги тўғрисида хабардор қилиб бориш.

9.2.6. Ходимларининг сони эллик нафар ва ундан ортиқ бўлган ҳар бир ташкилотда меҳнатни муҳофаза қилиш талабларига риоя этилишини таъминлаш, уларнинг бажарилиши устидан назоратни амалга ошириш мақсадида меҳнатни муҳофаза қилиш хизмати ташкил этилади ёки меҳнатни муҳофаза қилиш бўйича тегишли тайёргарликка эга бўлган мутахассис лавозимини жорий этади. Элликта ва ундан ортиқ транспорт воситаси мавжуд бўлган ташкилотда йўл ҳаракати хавфсизлиги хизмати ҳам ташкил этилади ёки йўл ҳаракати хавфсизлиги бўйича мутахассис лавозими жорий этиш.

Шунингдек, меҳнатни муҳофаза қилиш хизматининг вазифаларини меҳнатни муҳофаза қилиш соҳасидаги хизматлар бозорининг профессионал иштирокчилари томонидан шартнома асосида амалга оширилишини ташкил этиши мумкин.

 Ходимларнинг сони эллик нафардан кам бўлган ташкилотда меҳнатни муҳофаза қилиш хизматини ташкил этиш ёки меҳнатни муҳофаза қилиш бўйича мутахассис лавозимини жорий этиш тўғрисидаги қарор иш берувчи томонидан мазкур ташкилот фаолиятининг ўзига хос хусусияти ҳисобга олинган ҳолда қабул қилинади. 

9.2.7. Ўтган йилдаги ишлаб чиқаришда шикастланиш ва касб касалликлари ҳолатини йилнинг биринчи февралигача таҳлил қилиб чиқиш, меҳнат шароитларини яхшилаш ҳамда санитария-соғломлаштириш тадбирларининг бажарилишига якун ясаш.

9.2.8. Меҳнат муҳофазаси хоналари учун жиҳозлар, ишларни автоматлаштирувчи техника воситалари, меҳнат муҳофазаси бурчаклари, ўқитиш учун зарур бўлган техник воситалар, ўқув-кўргазмали қуроллар, тарғибот-ташвиқот воситалари, плакатлар ва бошқа анжомларни сотиб олади ҳамда уларнинг доимий сақланишини таъминлаш.

9.2.9. Ташкилотни куз - қиш мавсумида ишлашга тайёрлаш билан боғлиқ барча тадбирларни 25 август (1 октябрь)гача бажарилишини таъминлайди ҳамда санитария-маиший биноларининг узлуксиз ишлашини ва уларнинг тегишли ҳолатда сақланишини таъминлаш (таъмирланиши, реконструкция қилиниши ёки янги қурилиши лозим бўлган бино ёки хоналар, бўлинмалар бўйича аниқ кўрсатиб берилади).

9.2.10. Ходимларни ишлаб чиқаришдаги бахтсиз ходисалар ва касб касалликларидан суғурта қилади, иш ўринларини меҳнат шароитлари ва асбоб-ускунанинг жароҳат етказиш хавфи юзасидан аттестациядан ўтказади ҳамда ходимларни дастлабки (меҳнат шартномасини тузаётганда) ва даврий (меҳнат фаолияти давомида) мажбурий тиббий кўрикдан ўтказилишини уларни чиқимдор қилмаган ҳолда ташкил қилади.

9.2.11. Ходимларни белгиланган муддатларда ўрнатилган нормалар бўйича сут (шунга тенг бошқа озиқ-овқат маҳсулотлари), даволаш-профилактика озиқ-овқати, газланган шўр сув (иссиқ цехларда ишловчилар учун), махсус кийим-бош, санитар кийим-бош, махсус пойабзал ва бошқа шахсий ҳимоя ва гигиена воситалари билан бепул таъминлайди (бепул таъминлаш ҳуқуқини берадиган ишларда ишловчи ходимлар рўйхати жамоа шартномасининг иловаларида белгиланади). Ходимларнинг шахсий ва жамоавий ҳимоя воситалари меҳнатни муҳофаза қилишга доир талабларга мос келиши ҳамда мувофиқлик сертификатига эга бўлиши шарт.

9.2.12. Меҳнат шароити ноқулай, зарарли ва (ёки) хавфли меҳнат шароитларидаги ишларда, ноқулай табиий-иқлим шароитларидаги ишларда банд бўлган ходимларни гигиена воситалари билан бепул таъминлаш ҳуқуқини берадиган касб ва лавозимлар рўйхатини тузади 00 иловага мувофиқ берилишини таъминлайди.

9.2.13. Ташкилот ҳудудини ҳамиша саранжом-саришта ҳолда сақлаш, юриш, ўтиш йўлакларини ва жойларини талаб этиладиган оралиқ ўлчамлари аниқ белгиланган бўлиши ҳамда уларга қатъий амал қилиниши Ташкилотнинг ички транспортидан фойдаланишда уларнинг хавфсизлигини таъминлаш чораларини кўради.

9.2.14. Мансабдор шахслар ва инженер-техник ходимлар томонидан меҳнат муҳофазаси, технологик интизом қоидалари талабига, режали-огоҳлантирувчи таъмирлаш ишлари, вентиляция ва аспирация жиҳозларининг узлуксиз ишлаш жадвалларига қатъий амал қилинишини таъминлайди. Меҳнат хавфсизлигини таъминлаш нуқтаи назаридан асбоб-ускуналарнинг тегишли жойлари, иссиқ ёки совуқ сув, буғ ва газ қувурларининг ўз вақтида меъёрий ҳужжатлар талабларида белгиланган рангларга бўялишини таъминлайди.
9.2.15. Ходимларнинг меҳнатни муҳофаза қилиш бўйича йўл-йўриқдан ўтишини, ўқитишни, қайта тайёрлашни, малакасини оширишни ва меҳнатни муҳофаза қилиш масалалари бўйича билимларини текшириш ишларини ташкил этади. Меҳнат муҳофазаси бўйича ҳар бир касб ва иш тури бўйича ишлаб чиқилган йўриқномаларга асосан ўз вақтида ходимларни йўл-йўриқдан ўтказилишини таъминлайди ва доимий назорат қилади. Ишга янги кираётган барча ходимлар, бошқа ишга ўтказилаётган шунингдек, қайта ишга олинган ходимлар учун иш берувчи меҳнатни муҳофаза қилиш бўйича йўл-йўриқ беришни амалга ошириши, ишларни бажаришнинг хавфсиз услублари ва усуллари ҳамда ишлаб чиқаришдаги бахтсиз ҳодисалардан жабрланганларга ёрдам кўрсатишга оид ўқувни ташкил этиши шарт.

9.2.16. Ўз айбисиз меҳнатни муҳофаза қилиш соҳасида ўқувдан ҳамда билим ва кўникмалари текширувдан ўтмаган ёки мажбурий тиббий кўрикдан ўтмаган ходим ишдан четлаштирилган ҳолларда ёхуд, агар ходимга иш берувчи томонидан шахсий ва (ёки) жамоавий ҳимоя воситалари берилмаган, шунингдек агар ходим иш берувчи томонидан унга нисбатан хизмат текшируви ўтказилиши муносабати билан ишдан четлаштирилган бўлса, ишдан четлаштирилган давр учун ходимнинг ўртача ойлик иш ҳақи сақланиб қолади.
9.2.17. Меҳнат муҳофазаси бўйича сайланган вакилларнинг ўқишини улар сайлангандан сўнг бир ой ичида касаба уюшма қўмитаси иштирокида ташкил қилади.

9.2.18. Меҳнат муҳофазаси бўйича вакил этилган шахсга ўз зиммасига юклатилган вазифаларни бажариши учун ҳар ҳафтада камида икки соат иш вақт ажратади ва бу вақт учун иш жойи (лавозими) бўйича ўртача ойлик иш ҳақини сақлаб қолади. Меҳнат шароитларини яхшилаш борасида жонбозлик кўрсатган вакилларни маънавий ва моддий жиҳатдан рағбатлантиради хамда ҳар чорак якунига кўра мукофотлайди.
9.2.19. Бинолар, иншоотлар, асбоб-ускуналардан фойдаланишда, технологик жараёнларни амалга оширишда, шунингдек хом ашё ва материалларни ишлаб чиқаришда қўллашда, ишларни бажариш ва хизматлар кўрсатишда ходимларнинг хавфсизлигини таъминлаш мажбуриятини ўз зиммасига олади.

9.2.20. Ходимларга уларнинг меҳнат вазифасини бажариш билан боғлиқ ҳолда жароҳатланиши, касб касалликларига чалиниши ёки саломатликнинг бошқа хил шикастланиши туфайли етказилган зарар тўланиши кўзда тутилган миқдорда нафақа ва зарар тўловларини олиш ҳуқуқига эга бўлган шахсларга тўланиши лозим бўлган ойма-ой тўловларни тўланишини ўз вақтида таъминлайди.

9.2.21. Ходим ишлаб чиқаришга боғлиқ ҳолда жароҳатланганда ёки касб касалликлари оқибатида вақтинчалик меҳнат лаёқатини йўқотганда ўртача ойлик иш ҳақининг 100 фоизи миқдорида тўловни амалга оширади.

9.2.22. Ишлаб чиқаришдаги бахтсиз ҳодисалар ва ходимларнинг ўз меҳнат вазифаларини бажариши билан боғлиқ ҳолда соғлиғининг бошқача тарзда шикастланиши, шунингдек касб касалликлари белгиланган тартибда текширилиши ҳамда ҳисобга олинишини таъминлайди.

Фуқаролик-ҳуқуқий шартномалар бўйича ишлар бажарувчи (хизматлар кўрсатувчи) шахсларга нисбатан ҳам ишлаб чиқаришдаги бахтсиз ҳодисалар ҳамда соғлиғининг бошқача тарзда шикастланиши, касб касалликлари белгиланган тартибда текширилиши ва ҳисобга олинишини таъминлайди.
9.2.23. Меҳнатни муҳофаза қилиш норматив талабларига мувофиқ бўлган меҳнат хавфсизлигини ва шарт-шароитларини шунингдек, меҳнатни муҳофаза қилишни бошқариш тизимини яратиши ва унинг ишлашини таъминлайди.

9.2.24. Тегишли касаба уюшмаси органларининг, ходимлар томонидан сайланган бошқа вакилларнинг меҳнат тўғрисидаги қонунчиликнинг ва меҳнат ҳақидаги бошқа ҳуқуқий ҳужжатларнинг аниқланган қоидабузарликлари ҳақидаги кўрсатмалари ҳамда тақдимномаларини ўз вақтида кўриб чиқиши, аниқланган қоидабузарликларни бартараф этиш бўйича кўрилган чоралар ва уларнинг ижроси тўғрисида мазкур органлар ҳамда вакилларга хабар қилади.

9.2.25. Айрим тоифадаги ходимларнинг (ўриндошлар, ёлланиб ишлайдиган шахслар, масофадан туриб ишлайдиган ходимлар, касаначилар, шунингдек вахта усулида ишлайдиган шахслар ва бошқалар) иш жойларини меҳнат хавфсизлиги ва гигиенаси талабларига мувофиқ ташкил қилади.

9.2.26. Ходимнинг ҳаётига хавф солувчи ҳолларда карантин чоралари амалга оширилаётган, фавқулодда ҳолат жорий этилганда “Covid-19 пандемияси даврида чеклаш тадбирларини қўлланиши шароитида давлат органлари ва бошқа ташкилотлар, шунингдек тадбиркорлик субъектларининг фаолиятини ташкил қилиш тўғрисидаги вақтинчалик санитария қоида ва меъёрларининг техникавий шартлари” (0372-20-сон СанҚваМ) бажарилишини таъминлайди.
9.3. Касаба уюшмаларининг меҳнат ҳавфсизлиги ва гигиенасини таъминлаш борасидаги ҳуқуқлари.

Касаба уюшмалари меҳнат хавфсизлиги ва гигиенаси соҳасида ходимларнинг ҳуқуқлари ва қонуний манфаатларини ҳимоя қилишни амалга оширади.

Касаба уюшмалари, шунингдек ходимларнинг ўзи меҳнатни муҳофаза қилиш бўйича вакил этган шахслар қуйидаги ҳуқуқларга эга:

- ташкилотларнинг раҳбарларидан ва бошқа мансабдор шахсларидан меҳнат шароитлари ва муҳофазаси тўғрисида, шунингдек ишлаб чиқаришдаги барча бахтсиз ҳодисалар ҳамда касб касалликлари ҳақида ахборот олиш;

- ишлаб чиқаришдаги бахтсиз ҳодисаларни ва касб касалликларини текширишда иштирок этиш;

- ходимларнинг ҳаёти ва соғлиғига хавф туғилган ҳолларда ишларни тўхтатиб туриш, шунингдек меҳнатни муҳофаза қилишга оид талабларнинг бузилишларини бартараф этиш тўғрисида иш берувчига таклифлар киритиш;

- меҳнатни муҳофаза қилиш ҳолатини ўрганиш, иш берувчиларнинг жамоа шартномалари ва келишувларида назарда тутилган меҳнатни муҳофаза қилиш бўйича мажбуриятлари бажарилишини назорат қилиш;

- ишлаб чиқариш объектларини ва ишлаб чиқариш воситаларини синаш ҳамда фойдаланишга қабул қилиш бўйича комиссиялар ишида мустақил эксперт сифатида иштирок этиш, тиббий-меҳнат эксперт комиссияси мажлисларида иштирок этиш;

- меҳнатни муҳофаза қилиш масалалари бўйича техник жиҳатдан тартибга солиш соҳасидаги норматив ҳужжатлар ва норматив-ҳуқуқий ҳужжатлар лойиҳаларини ишлаб чиқишда иштирок этиш;

- меҳнатни муҳофаза қилишга оид талабларни бузганликда, ишлаб чиқаришдаги бахтсиз ҳодисалар фактларини яширганликда айбдор шахсларни жавобгарликка тортиш тўғрисидаги талаблар билан тегишли органларга мурожаат қилиш;

- меҳнат вазифаларини бажариши билан боғлиқ ҳолда майиб бўлиши ёки соғлиғининг бошқача тарзда шикастланиши туфайли етказилган зарарнинг ўрни қопланиши учун ҳамда ходимларнинг соғлиғи ва меҳнати муҳофаза қилинишига бўлган ҳуқуқлари чекланган бошқа ҳолларда ходимнинг ҳуқуқларини ҳимоя қилиб судга мурожаат этиш;

- меҳнатни муҳофаза қилиш тўғрисидаги қонунчилик, жамоа шартномаларида ва келишувларида назарда тутилган мажбуриятлар бузилганлиги, шунингдек меҳнат шароитларининг ўзгариши билан боғлиқ меҳнат низоларини кўриб чиқишда иштирок этиш.
9.4. Иш берувчи касаба уюшмаси қўмитаси билан ҳамкорликда:
- ташкилотнинг таркибий тузилмаси кесимида меҳнатни муҳофаза қилиш бўйича комиссия таркибини аниқлайди, уларнинг сайлови, ўқувини (ўқув муддатлари ва дастури кўрсатилади) ўз вақтида ташкил этади;

- меҳнат муҳофазаси ва хавфсизлиги бўйича жамоатчилик назоратини ташкил этиш юзасидан республика кўрик-танловини барча номинациялар бўйича (“меҳнатни муҳофаза қилишда энг яхши натижаларга эришган ташкилот”, “ходимларга соғлом ва хавфсиз меҳнат шароитлари яратиш, ходимларнинг меҳнат муҳофазасига бўлган ҳуқуқларини ҳимоя қилишда энг яхши касаба уюшма ташкилоти”, “энг яхши меҳнатни муҳофаза қилиш бўйича вакил”, “меҳнат муҳофазаси бўйича ёш мутахассис”) ўтказади ва ғолибларни юқори касаба уюшма ташкилотларига тавсия этади;

- ташкилот ва унинг таркибий тузилмасида уч босқичли меҳнат муҳофазаси ҳолати устидан маъмурий-жамоатчилик назорати олиб борилишини таъминлайди;

- ишлаб чиқаришдаги меҳнат шароитларига, бўлинма ва участкаларда жамоатчилик назоратини олиб бориш эҳтиёжига қараб меҳнатни муҳофаза қилиш бўйича вакил сайлаб қўйилишини таъминлайди;

- йил давомида меҳнат муҳофазаси қоида ва меъёрларининг бузилишига йўл қўймаган ходимларни иш берувчининг маблағлари ҳисобидан меҳнатга ҳақ тўлашнинг энг кам миқдорини икки баробари миқдорида пул мукофоти билан моддий рағбатлантириш тартибини ўрнатади. Цех, бўлинма, участка, бригада раҳбарлари томонидан тегишли касаба уюшма ташкилоти билан келишилган ходимлар номзоди меҳнат жамоаси мажлисида муҳокама қилингандан сўнг тақдирлашга тавсия этади;

- Халқаро меҳнат ташкилотининг:

Ходимларни иш жойидаги ҳавонинг ифлосланиши, шовқин ва тебранишлар туфайли юзага келадиган касбий хавф-хатардан ҳимоя қилиш тўғрисидаги 148-сонли;

Меҳнат хавфсизлиги ва гигиенаси ҳамда ишлаб чиқариш муҳити тўғрисидаги 155-сонли 

Қурилишда меҳнат хавфсизлиги ва гигиенаси тўғрисидаги 167-сонли;

Меҳнат хавфсизлиги ва гигиенасига кўмаклашиш асослари тўғрисидаги 187-сонли Конвенцияларига талабларига риоя этади.
9.5. Ўзбекистон Республикаси Меҳнат кодексининг 359-моддасига асосан, Иш берувчи ва унинг вакиллари меҳнатни муҳофаза қилиш талабларини бузганликда айбдор бўлган ходимларни интизомий жавобгарликка тортиш ҳуқуқига эга.

9.6. Меҳнат кодексининг 42, 43-моддаларига кўра меҳнат тўғрисидаги қонун ҳужжатларига ва меҳнатни муҳофаза қилиш қоидаларига риоя этилиши устидан жамоат текшируви ва назоратини тегишли касаба уюшмаси қўмитаси амалга оширади. 

Х. МЕҲНАТ  ИНТИЗОМИ ВА РАҒБАТЛАНТИРИШ
10.1. Иш берувчи ва унинг вакиллари қуйидаги мажбуриятларни ўз зиммасига олади:

10.1.1. Ташкилот Низоми (Устави), Меҳнат шартномаси, лавозим йўриқномаси,  алоҳида бўлинмалар (филиаллар) Низоми ва Ички меҳнат тартиби қоидаларига мувофиқ ҳолда ходимларнинг меҳнат мажбуриятларини бажаришлари устидан назоратни таъминлаш ва амалга оширишни;

10.1.2. Ички интизомни белгиловчи ҳужжатлар ходимларга имзо қўйдириб таништирилишини. Бунда интизом қоидалари билан имзо қўйдириб таништирилмаган ходимга мазкур қоидаларнинг бузилиши важи билан интизомий жазо чоралари қўлланилиши мумкин эмас;

10.1.3. Ходимларнинг ишдаги муваффақиятлари учун қуйидагича тақдирлашни: 

-ҳукумат ва идоравий мукофотлар билан;

- Фахрий ёрлиқлар ёки Дипломлар билан;

-пул мукофотлари беришни;

-миннатдорчилик эълон қилишни;

-қимматбаҳо совғалар беришни;

-сиҳатгоҳ ва дам олиш уйларига бепул йўлланмаларни  иш берувчи маблағи ҳисобидан тақдим этишни;

10.1.4. Ходим юбилей ёшига (50, 55, 60 ёш) тўлганида _________ миқдорида рағбатлантиришни;

10.1.5. Ходимларнинг умумий (соҳадаги)   иш стажлари саналарида 20 йилдан бошлаб хар беш йилда _________________миқдорида рағбатлантиришни.

10.2. Иш ҳақи, мукофотлар, қўшимча тўловлар, устамалар ва меҳнатга ҳақ тўлаш тизимида назарда тутилган бошқа тўловлар рағбатлантириш турлари жумласига кирмайди. 

Интизомий жазонинг амал қилиш муддати ичида ходимга нисбатан рағбатлантириш чоралари, шу жумладан меҳнатга ҳақ тўлаш тизимига кирмайдиган ва меҳнат натижаларига асосланмаган байрамлар, шу жумладан касб байрамлари учун мукофотлар қўлланилмайди.
10.3. Иш берувчи касаба уюшмаси қўмитаси билан келишган ҳолда бошқа бир марталик рағбатлантиришларни амалга ошириши мумкин.
Хl. ИЖТИМОИЙ ИМТИЁ3ЛАР  

11.1. Тарафлар Ўзбекистон Республикаси Президенти ташаббуси билан ҳар йили қабул қилинадиган ижтимоий йўналишдаги Давлат дастурларини амалга ошириш учун ишлаб чиқилган чора-тадбирларни тўлиқ ва ўз вақтида бажарилишини ўз зиммасига оладилар.

11.2. Иш берувчи қуйида кўрсатиган мақсадаларга моддий ёрдам беришни ўз зиммасига олади: 

11.2.1. Ходимлар  (ва уларнинг фарзандлари) биринчи марта расмий никоҳдан ўтаётганда Ўзбекистон Республикасида белгиланган меҳнатга ҳақ тўлаш энг кам миқдорининг  00 баробари  миқдорда, бунда, моддий ёрдам миқдори никоҳ қайд қилинган санадаги Ўзбекистон Республикасида белгиланган меҳнат ҳақ тўлаш энг кам миқдорига нисбатан олинади (ходим томонидан қилинадиган мурожаат 6 ойдан ошиб кетиши керак эмас); 

11.2.2  бир ой узлуксиз касал бўлган ходимга  даволаниш мақсадида, ижтимоий суғурта комиссияси хулосасига кўра, Ўзбекистон Республика​сида белгиланган меҳнатга ҳақ тўлаш энг кам миқдорининг  00  баробари  миқдорида;

11.2.3. ходим оила аъзолари, яъни умр йўлдоши, фарзанди, ота-онаси вафот этганда, Ўзбекистон Республикасида белгиланган меҳнатга ҳақ тўлаш энг кам миқдорининг 00 баробаридан кам бўлмаган миқдорда, агар  Ташкилотда, алоҳида бўлинмада (филиалда) икки ва ундан ортиқ яқин қариндошлар (ота – она, фарзандлар) ишласа, уларнинг биттасига моддий ёрдам кўрсатилади (ходим томонидан қилинадиган мурожаат 6 ойдан ошиб кетиши керак эмас); 

11.2.4  қишлоқ хўжалик маҳсулотларини сотиб олиш учун,​ Ўзбекистон Республикасида белгиланган меҳнатга ҳақ тўлашнинг энг кам миқдорининг                           00 баробаридан кам бўлмаган миқдорда;  

11.2.5  пенсия ёшидаги ходимнинг ташаббусига кўра, пенсияга чиқиши муносабати билан меҳнат шартномаси бекор қилинганида 00 лавозим маошидан кам бўлмаган миқдорда;  

11.2.6. Ходим меҳнат мажбуриятларини бажариш билан боғлиқ бўлмаган сабабга кўра вафот этганда, унинг оила азъолари ёки яқинларининг аризасига кўра, Ўзбекистон Республикасида белгиланган меҳнатга ҳақ тўлашнинг энг кам миқдорининг 00 баробаридан кам бўлмаган миқдорда ёрдам пули тўлаш.

11.2.7. Заруратдан келиб чиқиб, Ўзбекистон Республикаси Солиқ кодексида белгиланган имтиёзларни инобатга олиб, бошқа моддий ёрдам турларидан ходим фойдаланиши мумкин.

11.3. Ташкилотдан пенсияга чиқиб, ишламаётган ёлғиз пенсионерларга, меҳнат фахрийларига иш берувчи маблағлари ҳисобидан ҳар йили Ўзбекистон Республикасида белгиланган меҳнатга ҳақ тўлашнинг энг кам миқдорининг 00 баробари миқдорда даволаниш учун моддий ёрдам пули берилади.

11.4. Ходимларига мобил алоқасидан хизмат юзасидан фойдаланилганида Ўзбекистон Республикасида белгиланган меҳнатга ҳақ тўлашнинг энг кам миқдорининг 00 баробари миқдорда қоплаб берилади. 

11.5. Пенсионерларнинг турар жойи ўзгарганда, бир вилоятдан бошқа вилоятга кўчиб ўтганда, уларни филиаллардан бирига бириктириб қўйиш ва Шартномада белгиланган имтиёзларни олиш масаласи бўйича қарорни қуйидагилар қабул қилади:

- Қорақалпоғистон Республикаси ва вилоят ҳудудида - мазкур ҳудуддаги филиал Касаба уюшмаси қўмитаси Иш берувчи билан келишган ҳолда (бунда пенсионер кўчиб ўтаётган ҳудуддаги филиал Иш берувчиси ёки Касаба уюшмаси қўмитаси пенсионер кўчиб ўтаётган ҳудуддаги Иш берувчи ёки Касаба уюшмаси қўмитасига тегишли мурожжат юборади);

 11.6. Ташкилот маблағлари ҳисобидан ходимнинг 7 ёшдан 13 ёшгача бўлган фарзандлари учун болалар соғломлаштириш оромгоҳлари йўлланмаларининг (ишлаётган ота-онанинг биттасига),  шунингдек 16 ёшгача ногирон боласи учун дам олиш уйларига, сиҳатгоҳларга, профилакторийларга йўлланмаларнинг қиймати тўлиқ тўлаб берилади. 

11.7. Ходимларнинг (ишлаётган ота-онанинг биттасига) 1 сентябрь – “Билимлар куни” муносабати билан, 1-синфга чиққан фарзанди учун Ўзбекистон Республикасида белrиланган меҳнатга ҳақ тўлашнинг энг кам миқдорининг 00 баробаридан кам бўлмаган миқдорда моддий ёрдам кўрсатилади ёки ўқув қуроллари билан таъминланади.

11.8. Табиий офат ва бошқа фавқулодда ҳолатлар (зилзила, сув тошқини, ёнғин ва шу кабилар)дан зарар кўрган ходимларга Ташкилотда тузилган ижтимоий-меҳнат масалалари бўйича комиссиянинг хулосасига мувофиқ бир марталик моддий ёрдам кўрсатилади. 

11.9. Ташкилотда бахтсиз ҳодиса туфайли вафот этган ходимнинг 18 ёшгача бўлган болаларига, умумий йиллик ҳисобда, меҳнатга ҳақ тўлашнинг энг кам миқдорининг 00 баробаридан кам бўлмаган миқдорда моддий ёрдам берилади.

11.10. Ишламаётган пенсионер вафот этганда унинг оила аъзоси ёки яқинларининг аризасига кўра, Ўзбекистон Республикасида белгиланган меҳнатга ҳақ тўлашнинг энг кам миқдорининг 00 баробаридан кам бўлмаган миқдорда моддий ёрдам кўрсатилади.

11.11. Ҳар йили камида икки марта қуйидаги ходимларга соғломлаштириш учун Ўзбекистон Республикасида белгиланган меҳнатга ҳақ тўлашнинг энг кам миқдорининг 00 баробаридан кам бўлмаган миқдорда моддий ёрдам кўрсатиш:

- I ва II гуруҳ ногиронларига;

- иккинчи жаҳон уруши қатнашчиларига тенглаштирилган шахсларга;

- кам таъминланган ва кўп болали оилаларга.

Бунда, оиланинг жами ойлик даромади ҳар бир оила аъзосига Ўзбекистон Республикасида белгиланган меҳнатга ҳақ тўлашнинг энг кам миқдорининг 50 (эллик) фоизидан кам бўлса, бу оила кам таъминланган оила ҳисобланади; 

- 16 ёшдан ошмаган  тўртта ва ундан ортиқ боласи бўлган оилалар кўп болали оила ҳисобланади; 

11.12. Ўзбекистон Республикаси “Фуқароларнинг жамғариб бориладиган пенсия таъминоти тўғрисида”ги Қонуннинг 10-моддасига мувофиқ, пенсияга чиқиши арафасидаги ходимларнинг (аёллар 53, эркаклар 58 ёшга тўлган ойдан бошлаб, аёллар 55, эркаклар  60 ёшга тўлган ойга қадар) шахсий жамғариб бориладиган пенсия ҳисоб рақамларига ҳар ойда ЎзР Вазирлар Маҳкамаси қарори билан белгилаган миқдорининг 00 баробари миқдорда пул ўтказиб борилади.

Биринчи қисми амалдаги қонунчиликка асосан жисмоний шахсларга ҳисоблаб чиқарилган даромад солиғини камайтириш ҳисобига, иккинчи қисми эса иш берувчи маблағи ҳисобидан.
11.13. Иш берувчи касаба уюшмаси қўмитаси билан келишган ҳолда бошқа турдаги моддий ёрдамларни бериши мумкин.
XII. МАДАНИЙ-МАЪРИФИЙ, ЖИСМОНИЙ ТАРБИЯ ВА СПОРТ-СОҒЛОМЛАШТИРИШ ИШЛАРИ
12.1. Иш берувчи ходимларнинг маънавий эҳтиёжларни қондириш, ходимларни соғломлаш​тириш, жамоаларда жисмоний тарбия-спорт ишларини ривожлантириш учун шарт-шароитларни яратиш соҳасида қуйидаги мажбуриятларни ўз зиммасига олади:

12.1.1. “Маънавият ва маърифат” хонасини жиҳозлаш ва уни зарур стендлар, Ўзбекистон Республикаси Президентининг асарлари, мустақиллик йилларида нашр этилган адабиётлар, шунингдек, плакатлар ва техника воситалари билан таъминлаш;

12.1.2. Давлат дастурларини бажариш борасида тегишли касаба уюшма органи билан биргаликда ходимлар, айниқса ёшлар ўртасида таниқли фан, адабиёт ва санъат арбоблари, меҳнат фахрийларини жалб қилган ҳолда, бугунги кунда амалга оширилаётган давлат сиёсатининг устувор йўналишлари, кенг кўламдаги ислоҳатлар моҳияти, қабул қилинган қонун ҳужжатлари ва давлат дастурларининг аҳамиятини ходимларга атрофлича тушунтириш мақсадида ҳар ойда “Маърифат соатлари”ни ўтказиб бориш, учрашувлар ва давра суҳбатлари ташкил этиш.

12.1.3. Ходимларнинг бўш вақтларини сермазмун ўтказиш мақсадида республиканинг тарихий ёдгорликлар мавжуд бўлган қадимий шаҳарларига саёҳатлар уюштириш (Ўзбекистон Республикаси Президентининг 2018 йил 7 февраль ПҚ-3514-сон қарори асосида ходимлар умумий сонининг 10 фозидан кам бўлмаслиги керак).  

Ўзбекистон Республикаси Президентининг қўшимча дам олиш кунларини белгилаш тўғрисидаги Фармонларига асосан “Ички туризм ҳафталиги” ҳамда “Ички туризм кунлари”ни, “Оилавий саёҳат таътили”ни ташкил этиш ва ўтказиш;

ходимларга меҳнат қонунчилигига мувофиқ улар учун қулай бўлган вақтда саёҳат қилиш ва дам олиш учун таътилнинг фойдаланилмай қолган қисми ҳисобидан дам олиш кунлари (отгул) бериш.

12.1.4. Ҳap йили касаба уюшмаси қўмитаси билан биргаликда, Иш берувчи маблағлари ҳисобидан совғалар билан таъминланган ҳолда (бунда бола парвариш таътилида бўлган ходимлар мустасно) ходимларнинг (ишлайдиган ота-онанинг биттасига) 1 (бир) ёшга тўлган ва l4 (ўн тўрт) ёшгача бўлган болалари учун янги йил томошаларига боришни ташкил қилиш;

12.1.5. Меҳнат жамоалари ўртасида спорт турлари бўйича мусобақалар ўтказиш, ходимларнинг туман, шаҳар, вилоят ва республика мусобақаларида иштирок этишлари учун шарт-шароитлар яратиш, маданият ва спортни ривожлантириш ҳамда оммалаштиришга сарфланадиган маблағлар миқдорини ошириб бориш;

12.1.6. Ташкилот тасарруфидаги болалар соғломлаштириш оромгоҳларини мавсумга ўз вақтида тайёрлаш, болаларни овқатлантириш учун қўшимча маблағ ажратиш ва болалар хавфсизлигини таъминлаш бўйича чора-тадбирларни ишлаб чиқиш; 

12.1.7. Ташкилот тасарруфидаги оpомгoҳлapдa “Маънавият ва маърифат” хоналари (бурчаклари)ни, кутубхоналарни ташкил қилиш ва уларни зарур стендлар, Ўзбекистон Республикаси Президенти асарлари ва янги бадиий адабиётлар билан таъминлаш;

12.1.8. Ўзбекистон Республикаси ҳудудидаги санаторий-курорт муассасаларида ногирон, ёлғиз қария, меҳнат фахрийлари, кам таъминланган оила азъоларининг дам олишларини ва соғломлаштиришларини икки томонлама комиссия хулосасига кўра иш берувчи маблағи ҳисобидан ташкил этиш.

12.2. Ўзбекистон Республикасининг “Жисмоний тарбия ва спорт тўғрисида”ги Қонунига биноан ходимлар ва уларнинг оила аъзолари ўртасида соғлом турмуш тарзини тарғибот қилиш мақсадида  қуйидагилар иш берувчи маблағи ҳисобидан амалга оширилади

12.2.1. жисмоний тарбия ва спорт билан шуғулланиш учун етарли моддий ва бошқа шароитлар яратиб берилади (махсус спорт майдончалари ёки хоналарини ажратиш) ҳамда меҳнат жамоасида “ходимлар гимнастикаси” ва “спорт дақиқалари” жорий этилади.

12.2.2. соғлом турмуш тарзи ва оммавий спортни ривожлантириш мақсадида меҳнат жамоаларида фаолият юритаётган ходимга “Спорт тарғиботчиси” қўшимча вазифасини юклаш ва унинг лавозим маошининг камида 00 фоизи миқдорида устама тўлаб берилади.

12.3.3. иш вақтидан сўнг танланган кунларда (ҳафтада камида бир марта) раҳбар ва барча ходимларнинг жисмоний тарбия ва спорт машғулотлари (югуриш, стритбол, футбол, бадминтон, волейбол, баскетбол, стол тенниси, сузиш ва бошқалар) билан шуғулланишини ташкил қилинади.

Камида ҳар ойнинг бир шанба кунини “Спорт – саломатлик куни” деб эълон қилиш ва тегишли касаба уюшмаси қўмитаси билан ҳамкорликда ходимларни спорт билан шуғулланишлари учун шароитлар яратиш бўйича чоралар белгилаш, жисмоний тарбия жамоаларини тузиш ва уларнинг ишини жонлантириш;

ходимларни спорт кийимлари ҳамда спорт анжомлари билан таъминлаш, уларни спорт тадбирларига кенг жалб этиш.
XIII. Аёлларнинг ва оилавий вазифаларни бажариш билан машғул шахсларнинг меҳнатини  тартибга солишнинг ўзига хос хусусиятлари ҳамда уларга БЕРИЛАДИГАН ҚЎШИМЧА имтиёзлар ва КАФОЛАТЛАР
13.1. Тарафлар меҳнат муносабатлари соҳасида камситмаслик, ҳуқуқ ва имкониятлар тенглиги, тенг аҳамиятли меҳнат учун тенг ҳақ тўлаш принципларига қатъий риоя этишни ўз зиммаларига оладилар.

13.2. Тарафлар аёлларнинг меҳнат ҳуқуқлари ва ижтимоий кафолатларини таъминлаш борасида Халқаро меҳнат ташкилотининг қуйидаги Конвенцияларига оғишмай риоя этадилар:

“Зўраки ёки мажбурий меҳнат тўғрисида”ги 29-сонли Конвенция;

“Тенг аҳамиятли меҳнат учун эркаклар ва хотин-қизларга тенг ҳақ тўлаш тўғрисида”ги 100-сонли Конвенция;

“Оналикни муҳофаза қилиш тўғрисида”ги 103-сонли Конвенция;

“Мажбурий меҳнатни тугатиш тўғрисида”ги  105-сонли Конвенция;

“Меҳнат ва иш турлари соҳасида камситишлар тўғрисида”ги 111-сонли Конвенция.
13.3.  Тарафлар Ўзбекистон Республикаси Меҳнат кодексида кўзда тутилган қуйидаги кафолатларга риоя этилишини ҳамда имтиёзлар берилишини таъминлаш мажбуриятини ўз зиммаларига оладилар:

13.3.1. Уч ёшга тўлмаган боланинг ишлайдиган ота-онасидан бирига (васийсига) ҳафтасига 35 соатлик иш вақти давомийлиги белгиланади.

13.3.2. Ҳақ тўланадиган ҳомиладорлик ва туғиш таътилини қонунда белгиланган муддатга нисбатан узайтириш.

13.3.3. Болани парваришлаш таътиллари даврида ходимнинг иш жойи (лавозими) сақланади. Бу таътилларнинг кўпи билан олти йили меҳнат стажига қўшилади, шу жумладан мутахассислиги бўйича иш стажига ҳам қўшиб ҳисобланади.

Келгусидаги йиллик меҳнат таътилини олиш ҳуқуқига болани парваришлаш таътиллари вақти киритилмайди.

13.3.4. Икки ёшга тўлмаган боланинг ота-онасидан бирига (васийсига) уларнинг ёзма аризаси асосида дам олиш ва овқатланиш учун танаффусдан ташқари болани овқатлантириш учун қўшимча танаффуслар берилади. Бу танаффуслар камида ҳар уч соатда, ҳар бири ўттиз минутдан кам бўлмаган давомийликда берилади. Икки ёшга тўлмаган икки ёки ундан ортиқ нафар фарзанди бўлган тақдирда, танаффуснинг давомийлиги камида бир соат қилиб белгиланади. Болани овқатлантириш учун танаффуслар иш вақтига киритилади ва ўртача иш ҳақи бўйича ҳақ тўланади.

Икки ёшга тўлмаган бола отасининг ёки онасининг (васийсининг) хоҳишига кўра болани овқатлантириш учун танаффуслар дам олиш ва овқатланиш учун танаффусга қўшиб берилиши ёхуд иш кунининг (сменанинг) тегишинча қисқартирилган ҳолда бошига ёки охирига кўчирилиши, шу жумладан жамланган ҳолда кўчирилиши мумкин. 

Болани овқатлантириш учун танаффуслар фақат ота-онадан бири болани парваришлаш таътилида бўлмаган ва бундай танаффуслардан фойдаланмаётган тақдирда берилади.

13.4. Иш берувчининг мажбуриятлари:

13.4.1. Иш ўрни қисқартирилаётган аёлларни меҳнат бозорида талаб бўлган касбларга ўқитишни таъминлаш;
13.4.2. Аёлларга малака ошириш ва қўшимча маълумот олиш ҳуқуқидан фойдаланиш учун имкониятлар яратиб бериш; 

13.4.3. Иш берувчининг ташаббуси билан ишдан бўшатиб олинаётган аёлларга вақтинчалик иш ўринлари яратиб бериш;
13.4.4. Хизмат кўрсатиш (ишлаб чиқариш) ҳажмининг камайганлиги сабабли малакали аёл кадрлар билан таъминланган ишлаб чиқариш бўлинмаларини қисқартириш ўрнига тўлиқсиз иш вақти режимига ўтказиш;

13.4.5. Тиббий хулосага мувофиқ ҳомиладор аёлларга енгилроқ ёки ноқулай ишлаб чиқариш омиллари таъсиридан ҳоли бўлган иш ўринлари ажратиш;
13.4.6. “2030 йилга қадар Ўзбекистон Республикасида гендер тенгликка эришиш стратегияси”ни амалга оширишга кўмаклашиш;

13.4.7. Бола парваришлаш таътилида бўлган ота-онадан бирига (васийга) Ўзбекистон Республикасида белгиланган базовий ҳисоблаш миқдорининг 2 баробари миқдорида  ҳар ойлик нафақалар (корхона маблағлари ҳисобидан Адлия вазирлигида  2002 йил 14 март 1113-рақам билан рўйхатдан ўтган Низомга асосан),  шунингдек                  2 ёшдан  3 ёшгача бола парваришлаш таътилда бўлган ота-онадан бирига (васийга) бир нафар фарзандига (эгизаклар мустасно) ҳар ойда Ўзбекистон Республикасида белгиланган меҳнатга ҳақ тўлашнинг энг кам миқдорининг 00 фозидан  кам бўлмаган миқдорда нафақа пули тўлаш. 
13.4.8. Уч ёшга тўлмаган болалари бор аёлларга 1 (бир) соатга қисқартирилган иш куни белгилаш.
13.5. Тарафлар  Халқаро меҳнат ташкилотининг “Тенг аҳамиятли меҳнат учун эркак ва аёл меҳнаткашларга тенг ҳақ тўлаш тўғрисида”ги 100-сонли Конвенцияси ҳамда Ўзбекистон Республикасининг “Хотин-қизлар ва эркаклар учун тенг ҳуқуқ ҳамда имкониятлар кафолатлари тўғрисида”ги Қонунида кўзда тутилган қуйидаги кафолатларга риоя этилишини ҳамда имтиёзлар берилишини таъминлаш мажбуриятини ўз зиммаларига оладилар:

13.5.1. Хотин-қизлар ва эркаклар учун тенг ҳуқуқ ҳамда имкониятларни таъминлаш мажбуриятларини Ташкилотнинг ваколатли шахси зиммасига юклатиш;

13.5.2. Ишга қабул қилиш ва хизмат бўйича кўтаришда хотин-қизлар ва эркаклар учун тенг ҳуқуқ ҳамда имкониятларни яратиш;

13.5.3. Хотин-қизлар ва эркаклар меҳнатига ҳақ тўлашда нотенгликни бартараф этиш.

13.6. Аёл ходимларга ишлаган вақт биринчи маротаба ишга кирганлар, ўз меҳнат фаолиятини 12 (ўн икки) ойдан кўп танаффусдан кейин давом эттираётганлар учун ҳомиладорлик ва туғиш нафақа миқдори қўйидагича тўлаб берилади (2016 йил 27 декабрдаги ПҚ-2699-сон қарор асосида):

-  6 (олти) ойдан 12 (ўн икки) ойгача – иш ҳақининг 75 %;

- 12 (ўн икки) ойдан ортиқ бўлса – иш ҳақининг 100%.

13.7. Касаба уюшмаси қўмитаси аёллар меҳнат шароитларини яхшилашга кўмаклашишни ўз зиммасига олади, аёллар меҳнати ва соғлиғи муҳофазаси бўйича ижтимоий дастурлари бажарилишида Иш берувчи ва унинг вакилларига яқиндан ёрдам беради. 
13.8. Иш берувчи ва Касаба уюшмаси қўмитаси Ташкилотда ходимларнинг иш ўринларида турли тазйиқ ва зўравонликлар, шаҳвоний шилқимлик ҳолатларига йўл қўймаслик ва фуқароларнинг ҳуқуқ ва эркинликларига қатъий риоя қилинишини назорат қилишни ўз зиммасига олади.

13.9. Ходимлар иш ўринларида турли тазйиқ ва зўравонликларга, шаҳвоний шилқимлик ҳолатларига йўл қўймасликлари ва фуқароларнинг ҳуқуқ ва эркинликларига қатъий риоя қилишлари шарт.
XIV. ЁШЛАР УЧУН ҚЎШИМЧА ИМТИЁЗ ВА КАФОЛАТЛАР

 14.1. Ташкилотни ривожланишида ёш мутахассислар иштироки самарасини янада ошириш ҳамда ёшларни ижтимоий ҳимоялаш масаласи ечимини топиш мақсадида томонлар қуйидагиларга келишиб олдилар: 

Халқаро меҳнат ташкилотининг “Ишга қабул қилиш учун энг кичик ёш тўғрисида”ги 138-сонли ва “Болалар меҳнатининг оғир шаклларини таъқиқлаш ва йўқ қилишга доир шошилинч чоралар тўғрисида”ги 182-сонли Конвенцияларига биноан ишга қабул қилиш учун энг кичик ёшга риоя этиш ҳамда болалар меҳнатининг оғир шаклларини тақиқлаш юзасидан аниқ мақсадга йўналтирилган ишларни олиб бориш;

ёшларга оид давлат сиёсатини амалга оширишга қаратилган қўшимча чора-тадбирлар Дастури ижросини таъминлашда фаол иштирок этиш;

- ёш ходимлар, мутахассислар ва бошқалар ўртасида касб маҳорати бўйича танловлар ўтказиш; 

- олий ва ўрта-махсус, касб-ҳунар таълим муассасалари битирувчиларини иш билан таъминлашга ҳар томонлама кўмаклашиш;  

- ёш оила аъзолари бўлган ходимларга ҳар тарафлама ёрдам кўрсатиш;

-ёшларни билим салоҳиятини ошириш мақсадида, уларнинг замонавий билимлар, хорижий тил, компьютер саводхонлигини мукаммал эгаллашларига ўқувлар ўтказиш орқали кўмаклашиш, улардан кадрлар захирасини шакллантириш;

-ишлаётган ёшлар фаолиятидаги салбий ҳолатларни, жумладан, эртанги кунга ишончни сўнишини олдини олиш, иш ҳақи, меҳнат шароитларидан миннатдорлик ҳиссини уйғотиш мақсадида ёш ходимлар ўртасида маданий-маърифий, жисмоний тарбия ва спорт ҳамда маънавий тадбирларни амалга ошириш.
14.2. Ўзбекистон Республикасининг ЎРҚ-406-сонли “Ёшларга оид давлат сиёсати тўғрисида”ги Қонунига  ва мазкур шартнома мақсадларида:

а) 30 ёшдан ошмаган  ходимлар ёшлар деб ҳисобланадилар; 

б) олий ёки ўрта махсус, касб-ҳунар таълим муассасаларини битирган, таълим муассасасини битиргандан сўнг олган ихтисослиги бўйича 3 йил ичида ишга кирган ва маълумоти тўғрисидаги ҳужжатда кўрсатилган ихтисослиги бўйича ишлаётганига                   3 (уч) йилдан кўп бўлмаган 30 ёшдан ошмаган ходимлар ёш мутахассислар деб ҳисобланадилар.

в) эр-хотининг иккиси ҳам 30 ёшдан ошмаган оила ёхуд фарзанд (бола) тарбиялаб вояга етказаётган 30 ёшдан ошмаган ёлғиз отадан ёки онадан иборат бўлган оила, шу жумладан никоҳдан ажралган, бева эркак (бева аёл)  ёш оила деб ҳисобланади.   

14.3. Ташкилотда иш ҳафтаси қуйидаги давомийликда белгиланади: 

14.3.1. 16 ёшдан 18 ёшгача бўлган ходимлар учун – 36  соатдан ортиқ эмас

14.3.2. 16 ёшга етмаган ўсмирлар учун - 24  соатдан ортиқ эмас; 

14.4. Ёши 18 (ўн саккиз)га тўлмаган шахслар меҳнат ҳуқуқий муносабатларида катта ёшдаги ходимлар билан ҳуқуқлари тенглаштирилади, меҳнат муҳофазаси, иш вақти, таътиллар ҳамда бошқа меҳнат шароитларида эса қонунчиликда ва мазкур Шартномада белгиланган қўшимча имтиёзлардан фойдаланадилар.

14.5. Олий ўқув муассасаларида ишлаб чиқаришдан ажралмаган ҳолда таълим олаётган ходимларга, навбатдаги ўқув сессиясига кетишда ўртача олий иш ҳақи сақланган ҳолда ва улар учун қулай бўлган пайтда меҳнат таътили берилади.

14.6. Ўқув муассасаларини битиргандан сўнг мутахассислиги бўйича ишга юборилган ёш мутахассисларга, айниқса 4 ва ундан ортиқ вояга етмаган оиладагиларга, қарамоғида ота-онаси пенсионерлар бўлганларга Ўзбекистон  Республикасида  белгиланган  меҳнатга ҳақ тўлашнинг энг кам миқдорининг 00 баробаридан кам бўлмаган миқдорида бир маротабалик мадад пули тўлаб берилади.

14.7. Ходимларга, айниқса ёш оилаларга узоқ муддат фойдаланадиган товарларни харид қилиш, таълим муассасасида таълим олаётган оила аъзосини контракт тўловини тўлаш, шунингдек сафарбарлик чақируви захирасида хизмат ўташга ҳақ тўлаш  учун иш ҳақи ҳисобидан бир йил муддат ичида ойлик иш ҳақидан қайтариб бера оладиган миқдорда фоизсиз ссудалар берилади.
14.8. Касаба уюшмаси қўмитаси қўйидаги мажбуриятларини ўз зиммасига олади:

а) ёш ходимларнинг ижтимоий ҳуқуқлари ва кафолатларини ҳимоя қилиш ишларини янада мукаммаллаштириш учун мавжуд ҳуқуқий-норматив базадан фойдаланиш;

б) ёш йигит-қизларни касаба уюшмалари фаолиятига жалб этиш ишларини олиб бориш, жамоат ишида фаоллик кўрсатган ёшларни тизимли равишда маънавий (фахрий ёрлиқ, ташаккурнома, улар тўғрисида газеталарда рағбатлантирувчи мақолалар чоп этиш) ва моддий рағбатлантириш;

в) ўқувчи ва талабаларнинг ишлаб чиқариш амалиётига раҳбарлик қилишга юқори малакали ишчилар, раҳбарлар, мутахассисларни жалб этиш ҳамда ёшларни ишга қабул қилишда устоз бириктирилишини таъминлашда кўмаклашиш;

г) амалиёт ўташ учун бириктирилган касб-ҳунар таълими муассасалари ўқувчиларини ва янги ишга қабул қилинган битирувчиларини меҳнат муҳофазаси бўйича йўриқдан ўтказишга, махсус кийим-бош, махсус пойабзал, якка тартибдаги ҳимоя воситалари ва сут билан таъминлашга эришиш;

д) ишга қабул қилинган касб-ҳунар таълими муассасалари битирувчилари билан меҳнат шартномалари тузилишини, уларни мазкур Шартнома билан таништирилишини таъминлаш;

е) ишга янги қабул қилинган ёшларнинг иш жойларида қўнимлилигини таъминлаш бўйича иш олиб бориш;

ж)  ёш ходимлар ўртасида маданий-маърифий, маънавий ҳамда жисмоний тарбия ва спорт тадбирларини кенг миқёсда амалга ошириш орқали ишлаётган ёшлар фаолиятидаги салбий ҳолатларни, жумладан, эртанги кунга ишончнинг сўнишини олдини олиш, иш ҳақи, меҳнат шароитларидан миннатдорлик ҳиссини уйғотиш;
з) “Ёшлар минбари”, “Эркин фикр” услубларининг қўлланилишини жорий этиш ва унда, ёш ходимлар ўз фикрларини эркин ифода этган ҳолда (иш шароити, жамоадаги муҳит, жамоа ишига самара келтирадиган ғоя, раҳбар кадрларнинг ножўя ҳатти ҳаракатлари, уларнинг камситилиши ва ҳ.к. юзасидан) тўғридан-тўғри ёки аноним билдиришномаларни шаффоф қутиларга ёзма тарзда бериб туриш ишларини ташкил этиш;
и) ўрта махсус, касб-ҳунар таълими муассасалари ўқувчиларига “Устоз-шогирд” йўсинида фаолият юритаётган даврда касаба уюшмаси маблағидан бир маротабалик моддий ёрдам кўрсатиш. Бунда амалиёт ўташ даврида кам таъминланган, ижтимоий ҳимояга муҳтож, иқтидорли ўқувчиларга меҳнатга ҳақ тўлашнинг энг кам миқдорининг 00 фоизи, ўқишни имтиёзли диплом билан битириган, фаол ёш мутахассисларга ишга жойлашганида меҳнатга ҳақ тўлашнинг энг кам миқдорининг 00 фоизи миқдорида берилади.

14.9. Ўзбекистон Республикаси Меҳнат кодексининг 129-моддасига асосан, давлат грантлари асосида ўқиган ва олий таълим ташкилотини тамомлаган кундан эътиборан уч ой ичида йўлланма бўйича олинган мутахассислигига доир ишга кираётган олий таълим ташкилотларининг битирувчиларига ҳамда тегишли таълим ташкилотини тамомлаган кундан эътиборан бир йил ичида биринчи бор ишга кираётганда олинган мутахассислиги бўйича мустақил равишда ишга жойлашаётган умумий ўрта, ўрта махсус, профессионал ва олий таълим ташкилотларининг битирувчиларига дастлабки синов муддати белгиланмайди.

14.10. Ўзбекистон Республикаси Меҳнат кодексининг 161-моддасига асосан умумий ўрта махсус, профессионал таълим ташкилотларининг, шунингдек давлат грантлари бўйича таълим олган олий таълим ташкилотларининг тегишли таълим ташкилотини тамомлаган кундан эътиборан уч йил ичида биринчи бор ишга кирган битирувчилари билан меҳнат шартномаси ушбу меҳнат шартномаси тузилган кундан эътиборан уч йиллик муддат ўтгунига қадар иш берувчининг ташаббусига кўра бекор қилинганида иш берувчи бу ҳақда маҳаллий меҳнат органига ёзма шаклда хабар қилиши керак.

14.11. Ишдан ажралмаган ҳолда таълим ташкилотларида ўқитилаётган, қайта тайёрлашдан ёки малака оширишда ўтаётган, шунингдек ишлаб чиқариш таълимини ўтаётган ходимларга иш ва ўқишни бирга олиб бориш учун зарур шарт-шароитларни яратиб берилади. 

14.12. Меҳнат шартномаси бўйича ишдан ажралмаган ҳолда таълим ташкилотларида таҳсил олиб, ўқув режасини бажараётган ходимларга иш жойи бўйича ўртача иш ҳақи сақланган ҳолда ўқув таътили, қисқартирилган иш ҳафтаси ҳамда меҳнат тўғрисидаги қонунчиликда белгилангандан ташқари қўшимча кафолатлар берилиши мумкин.

14.1. Ўзбекистон Республикаси Меҳнат кодексининг 385-моддасига асосан, Олий ва ўрта махсус, касб-ҳунар таълими ташкилотларида кечки ёки сиртқи таълим шакли бўйича ўқиётган ходимларга лаборатория-имтиҳон сессияларида иштирок этган давр учун ўқув таътиллари: 

олий таълим ташкилотларида кечки таълим шаклида ўқиётган биринчи ва иккинчи курс талабаларига — камида йигирма календарь кун, ўрта махсус, касб-ҳунар таълими ташкилотларида — камида ўн календарь кун, олий ва ўрта махсус таълим ташкилотларида сиртқи таълим шаклида ўқиётганларга эса — камида ўттиз кун; 

олий таълим ташкилотларида кечки таълим шаклида учинчи ва ундан юқори курсларда ўқиётганларга — камида ўттиз календарь кун, ўрта махсус, касб-ҳунар таълими ташкилотларида — камида йигирма календарь кун, олий ва ўрта махсус таълим, касб ҳунар таълими ташкилотларида сиртқи таълим шаклида ўқиётганларга эса камида қирқ календарь кун муддатга ўртача иш ҳақи сақланган ҳолда ҳар йили берилади.

14.13. Ишни ўқиш билан бирга олиб бораётган ходимларга навбатдаги меҳнат таътиллари улар ўқув таътилларидан фойдаланганлигидан қатъи назар берилади. 

14.14. Иш берувчи олий таълим ташкилотларида сиртқи таълим шаклида таҳсил олаётган ходимларга лаборатория-имтиҳон сессиясида иштирок этиш учун таълим ташкилоти жойлашган ерга бориши ва у ердан қайтиб келиши учун йилига бир марта йўлкира ҳақининг эллик фоизидан кам бўлмаган миқдорини тўлайди. Давлат аттестациясидан ўтиш учун худди шундай миқдорда йўлкира ҳақи тўланади.
14.15. Иш берувчи касаба уюшмаси қўмитаси билан келишган ҳолда бошқа турдаги рағбатлантириш ёки моддий ёрдам бериш масаласини амалга ошириши мумкин.
ХV. ИЖТИМОИЙ ШЕРИКЛИК. КАСАБА УЮШМА ҚЎМИТАСИ  ВА КАСАБА УЮШМА ФАОЛЛАРИНИНГ ҲУҚУҚИЙ

КАФОЛАТЛАРИНИ ТАЪМИНЛАШ

15.1. Иш берувчи ва Касаба уюшмаси ўзаро муносабатларида ижтимоий шериклик, ҳамкорлик, ўзаро манфаатларни ҳурмат қилиш тамойилларига ҳамда Ўзбекистон Республикаси Конституцияси, Меҳнат кодекси, “Касаба уюшмалари тўғрисида”ги Қонуни ва бошқа қонун ҳужжатларига амал қиладилар. 
15.2. Иш берувчи ва унинг вакиллари Ўзбекистон Республикасининг амалдаги қонун ҳужжатларига, шунингдек Ўзбекистон Республикаси томонидан ратификация қилинган халқаро шартномалар ҳамда Халқаро меҳнат ташкилотининг конвенцияларига биноан касаба уюшмасининг ҳуқуқларига риоя қилади, унинг фаолиятига ҳар томонлама кўмаклашади.

15.3. Касаба уюшмаси ўз аъзоларининг меҳнат ҳуқуқлари ва бошқа ижтимоий-иқтисодий ҳуқуқларини ҳамда қонуний манфаатларини ҳимоя қилиш учун муштарак манфаатлар билан боғланган фуқароларнинг жамоат бирлашмасидир. 

Касаба уюшмаси ва унинг тизимидаги бошланғич ташкилотлари ўз фаолиятини қонун ҳужжатларига мувофиқ юридик шахс ташкил этган ёки ташкил этмаган ҳолда амалга ошириши мумкин.

15.4.  Касаба уюшмаси ишини асосий  ишдан озод этилган ҳолда олиб бораётган шахслар (раис, бухгалтер ва бошқа ходимлар) доимий ишловчи ходимлар билан тенг ҳолда меҳнат жамоасининг аъзолари ҳисобланади ва мазкур Шартномада белгиланган имтиёзлардан тўлиқ фойдаланиб, соҳадаги умумий иш стажи сақланади.

15.5.  Касаба уюшмаси ишини асосий  ишдан озод этилган ҳолда олиб бораётган касаба уюшмаси қўмитаси раисига ҳар ойда барча тўловлари билан биргаликда ижтимоий солиқни (12%) инобатга олган ҳолда, қўлланилаётган тариф сеткасининг камида 12-разряди бўйича ойлик иш ҳақининг 50 фоизидан кам бўлмаган миқдорда лавозим маоши ҳамда мазкур Шартномада белгиланган барча тўловлар иш берувчи маблағи ва қолган 50 фоизи аъзолик бадал ҳисобидан амалга оширилади.  
15.6. Касаба уюшмаси қўмитаси таркибига сайланган касаба уюшмаси ишини жамоатчилик асосида олиб бораётган, меҳнат муҳофазаси бўйича вакиллар ва меҳнат низолари ҳамда ижтимоий-меҳнат масалалари бўйича комиссиялар аъзолари бўлган ходимларни Иш берувчининг ташаббуси билан бошқа ишга ўтказиш, уларга нисбатан интизомий чоралар қўллаш, улар билан меҳнат шартномасини бекор қилиш Ўзбекистон Республикаси Меҳнат кодекси ва “Касаба уюшмалари тўғрисида”ги Ўзбекистон Республикаси Қонунига мувофиқ амалга оширилади.

15.7. Бошланғич касаба уюшмаси ва цех касаба уюшмаси қўмитаси раиси этиб сайланган ҳамда касаба уюшмаси ишини жамоатчилик асосида юритаётган ходимга Иш берувчи маблағи ҳисобидан ҳар ойда қуйидаги миқдорда қўшимча ҳақ тўланади:  

-50 нафаргача аъзоси бўлган касаба уюшмаси ташкилотида – лавозим маошининг 10 фоиздан кам бўлмаган миқдорда;

-51 дан 100 нафаргача аъзоси бўлган касаба уюшмаси ташкилотида – лавозим маошининг 15 фоиздан кам бўлмаган миқдорда;

-101 ва ундан ортиқ аъзоси бўлган касаба уюшмаси ташкилотида – лавозим маошининг 20 фоиздан кам бўлмаган миқдорда.

15.8. Жамоатчилик асосида касаба уюшма ишини юритаётган касаба уюшмаси ва цех қўмитаси раисларига ҳар куни икки соатдан ёки ҳафталик иш вақтининг                    30 фоизидан кам бўлмаган вақт касаба уюшма вазифаларини бажариш учун ўртача иш ҳақи сақланган ҳолда берилади. 

15.9. Иш берувчи ва Касаба уюшмаси қўмитаси ўзаро келишган ҳолда Ташкилотда (ва унинг таркибий бўлинмаларида) касаба уюшмаси қўмитасида касаба уюшмаси ишини юритиш учун иш берувчи маблағи ҳисобидан алоҳида штат бирликлари ташкил этиши мумкин.

XVI. МЕҲНАТ НИЗОЛАРИ

16.1. Меҳнат низолари ва келишмовчиликлари меҳнат низолари бўйича тузилган комиссия томонидан ҳал қилинади.

16.2. Ташкилотда ҳар икки томондан ___ кишидан иборат бўлган, мазкур шартнома амал қилиш муддати давомида фаолият кўрсатадиган меҳнат Низолари бўйича комиссия тузилади. 

16.3. Иш берувчи томонидан комиссия аъзолари унинг буйруғи билан тасдиқланади, касаба уюшмаси қўмитаси томонидан комиссия аъзолари эса - касаба уюшмаси қўмитасининг қарори билан тасдиқланади.

16.4. Меҳнат низолари комиссияси ўз фаолиятини қонун ҳужжатлари ва Ўзбекистон касаба уюшмалари Федерацияси Кенгаши, Ўзбекистон Республикаси Савдо-саноат палатаси томонидан тасдиқланган (12.01.2015 й.,20-66 с, 15.01.2015 й., 01-СП), Меҳнат ва аҳолини ижтимоий мҳофаза қилиш вазирлиги билан келишилган тавсияларга асосан ишлаб чиқилган Низомга мувофиқ олиб боради.

16.5. Жамоаларга доир меҳнат низолари Ўзбекистон Республикаси қонун хужжатларида белгиланган тартибда ҳал этилади.

XVII. ШАРТНОМАНИНГ БАЖАРИЛИШИ УСТИДАН НАЗОРАТ

17.1. Тарафлар қуйидаги мажбуриятларни ўз зиммаларига оладилар:

17.1.1. Ташкилотда ижтимоий-меҳнат муносабатларини тартибга солиш, жамоа музокаралари ўтказиш, жамоа шартномаси лойиҳасини тайёрлаш, унинг ижроси устидан назоратни ташкил этиш, шунингдек, Иш берувчи томонидан касаба уюшмаси билан келишган ҳолда қабул қилинган бошқа локал норматив ҳужжатларнинг бажарилиши устидан назорат ўрнатиш мақсадида тенг ҳуқуқлилик асосида ижтимоий-меҳнат масалалари бўйича икки томонлама комиссия фаолияти йўлга қўйиш. 
Ҳар икки томондан ___ кишидан иборат бўлган, мазкур шартнома амал қилиш муддати давомида фаолият кўрсатадиган ижтимоий-меҳнат масалалари бўйича  комиссия таркиби, Иш берувчи томонидан комиссия аъзолари унинг буйруғи билан тасдиқланади, касаба уюшмаси қўмитаси томонидан комиссия аъзолари эса - касаба уюшмаси қўмитасининг қарори билан тасдиқланади.

Шартномани имзолаган тарафлар комиссия йиғилишида унинг бажарилишини таъминламаётган масъуллар ҳисоботини эшитиш масаласини қўйиш ҳуқуқига эга.

17.1.2. Йилига камида икки марта, ярим йиллик ва йил натижалари  бўйича Шартнома бажарилишининг текширувини ўтказиш ҳамда текширув натижаларини Ташкилот (таркибий бўлинмалари) меҳнат жамоасининг йиғилишлари (конференциялари)да кўриб чиқишни. Бунда Шартнома тарафларининг вакиллари унинг бажарилиши ҳақида ҳисобот беришни.
17.3. Тарафлар Бош ва Тармоқ жамоа келишувларини тан олиб, уларни бажариш мажбуриятини ўз зиммаларига оладилар. Башарти юқорида номлари келтирилган келишувларга ўзгартишлар киритилса, Иш берувчи ва Касаба уюшмаси қўмитаси _______ муддат ичида мазкур Шартномага тегишли ўзгартиш ва қўшимчалар киритиш бўйича музокаралар олиб боради. 

17.4. Тарафлар шуни эътироф этадиларки, уларнинг мазкур Шартномада акс эттирилган манфаатлари улар томонидан Шартноманинг барча шартлари ва мажбуриятлари сўзсиз бажарилган тақдирдагина рўйёбга чиқиши мумкин. 

17.5. Касаба уюшмаси қўмитаси жамоа шартномаси лойиҳасини маъқуллаш юзасидан чақириладиган меҳнат жамоасининг умумий йиғилиши (конференцияси)дан олдин унинг лойиҳасини жамоатчилик экспертизасидан ўтказиш учун юқори турувчи касаба уюшмаси органига тақдим этади.

17.6. Мазкур Шартнома имзолангандан сўнг, тарафлар уни рўйхатдан ўтказиш учун юқори турувчи касаба уюшмаси органига тақдим этадилар. 

17.7. Тарафлар мазкур Шартнома имзолангандан сўнг, 10 кун муддатда ходимларни имзо қўйдириб таништириш ва унинг бажарилиши бўйича тадбирлар режаси, масъуллар ва муддатларни белгилаб оладилар. 

17.8. Шартнома имзоланган кунидан бир ойдан кечиктирилмаган  муддатда брошюра кўринишида ______ нусхада чиқарилади. Шартноманинг бир нусхаси ходимлар учун кўринарли жойга осиб қўйилади, шунингдек ходимлар Шартнома матни ва иловалари билан Ташкилотнинг ички локал тармоғида, ходимлар ва юридик бўлимларида ҳамда Касаба уюшмаси (цех) қўмитасида танишишлари мумкин. 

17.9. Шартноманинг амал қилиш даврида ёки амал қилиш муддатини узайтириш даврида киритилган ўзгартиш ва қўшимчалар қўшимча келишув кўринишида бўлган алоҳида ҳужжатлар билан расмийлаштирилади ва мазкур Шартноманинг ажралмас қисми бўлиб хисобланади.

17.10. Шартноманинг иловалари унинг ажралмас қисми бўлиб ҳисобланади.

XVIII. МЕҲНАТ ШАРТНОМАСИ ТАРАФЛАРИНИНГ МОДДИЙ ЖАВОБГАРЛИГИ 

18.1. Меҳнат шартномаси тарафларининг моддий жавобгарлиги меҳнат шартномаси тарафининг бошқа тарафга етказилган зиённинг ўрнини қонунчиликда белгиланган тартибда қоплаш мажбуриятини ифодалайдиган юридик жавобгарликдир.

Бунда Иш берувчининг ходим олдидаги шартномавий жавобгарлиги Меҳнат кодексида назарда тутилганидан кам бўлмаслиги, ходимнинг иш берувчи олдидаги жавобгарлиги эса Меҳнат кодексида назарда тутилганидан юқори бўлмаслиги керак.

Иш берувчи зарар етказилган чоғдаги аниқ ҳолатларни ҳисобга олиб, айбдор ходимдан етказилган зарарни ундиришдан тўлиқ воз кечиш ҳуқуқига эга.

18.2. Иш берувчи Ўзбекистон Республикаси Меҳнат кодексининг                                 320-моддасида назарда тутилган ҳолларда ходимни ғайриқонуний равишда маҳкум қилинганлиги натижасида унга етказилган зиённинг ўрнини қоплаши шарт. 
18.3. Томонлар шунга келишдики, иш берувчи жабрланувчига кўрилган  зарар учун товон тўлашдан ташқари, амалдаги қонунларга мувофиқ зарар тўловларини олиш ҳуқуқига эга бўлган шахсларга қуйидагиларни:

18.3.1. Ташкилот манфаатлари доирасида ходим ўз меҳнат мажбуриятларини, бошқа хатти-ҳаракатларни бажараётганида, унинг соғлиғига шикаст етказилганлиги сабабли касбга оид меҳнат қобилиятини йўқотганлиги учун бир йиллик ўртача иш ҳақидан кам бўлмаган миқдорда, ўлим билан тугаган ҳолларда эса, агар ходим иш берувчи томонидан мажбурий суғурта қилинган бўлса, Ўзбекистон Республикасининг “Иш берувчининг фуқаролик жавобгарлигини мажбурий суғурта қилиш тўғрисида”ги Қонунига асосан суғурталовчи ташкилот томонидан суғурта шартномасида белгиланган суммадан келиб чиқиб, ўртача йиллик иш ҳақининг _____ баравари миқдорида бир йўла бериладиган нафақа тўланади. 

Ходимни дафн этиш маросими билан боғлиқ бўлган тўловни амалга оширишни иш берувчи ўз зиммасига олади. 

Агар ходим суғурта қилинмаган бўлса ўртача йиллик иш ҳақининг камида ўн бараваридан кам бўлмаган миқдорда иш берувчи ҳисобидан бир марталик нафақа тўланади ва бошқа моддий ёрдамлар амалга оширилади;

18.3.2. Ходим ишлаб чиқаришга боғлиқ ҳолда жароҳатланганда ёки касб касалликлари оқибатида вақтинчалик меҳнат лаёқатини йўқотганда  (Ўз.Р. ВМнинг 2002 йил 28  февралда тасдиқланган “Вақтинчалик меҳнатга лаёқатсизлик бўйича нафақалар тўлаш чегарасини такомиллаштириш тўғрисида”ги  71-сонли қарорига Ўз.Р. ВМнинг 2002 йил 31 майдаги 188-сонли қарори билан ўзгартиришлар киритилган) ўртача ойлик иш ҳақининг 100 фоизи миқдорида ҳақ тўлайди; 
18.3.3. Тиббий-ижтимоий экспертиза комиссияси (ТИЭК) ёки Тиббий маслаҳат ҳайъати (ТМҲ) хулосасига мувофиқ жабрланувчи илгариги ишини бажаришга қодир бўлмаса Иш берувчи жабрланувчининг розилиги билан уни бошқа янги касбга ўқитиш мажбуриятини ўз зиммасига олади.

18.4. Иш берувчи ва унинг вакиллари томонидан иш ҳақи белгиланган муддатларда тўланмаган ҳолда:

а) иш берувчи (ёки унинг вакили сифатида қатнашувчи шахс)нинг aйби  билан иш ҳақини тўлaш кечиктирилганда, интизомий жавобгарликка тортилади ва унга иш ҳақи кечиктирилган ҳар бир кун учун лавозим маошининг 0,5 фоиз (аммо 20 фоиздан ортиқ бўлмаган) миқдорда жарима солинади;

 б) Ўзбекистон Республикаси Меҳнат кодексининг 333-моддасига асосан, иш ҳақини, таътил тўловларини, меҳнат шартномаси бекор қилингандаги тўловларни ва (ёки) ходимга тўланиши лозим бўлган бошқа тўловларни тўлаш муддатини бузган тақдирда, уларни тўлов муддатидан кейинги кундан эътиборан то ҳақиқатда ҳисоб-китоб қилинган кунни ўз ичига олган муддатгача ҳар бир кечиктирилган кун учун Ўзбекистон Республикаси Марказий банкининг ўша вақтда амалда бўлган қайта молиялаштириш ставкасидан келиб чиққан ҳолда фоизлар (пулли компенсация) билан бирга тўлаши шарт.

Ходимга тўланиши лозим бўлган пулли компенсациянинг миқдори Ўзбекистон Республикаси Марказий банки қайта молиялаш ставкасининг 10 фоизи миқдорида белгиланади.

18.5. Бевосита пул ёки товар қимматликлари билан муомала қилаётган ходим махсус ёзма шартнома асосида уларга ишониб топширилган қимматликларнинг сақланишини таъминламаганлиги учун тўлиқ моддий жавобгар бўлади. Тўлиқ моддий жавобгарлик ҳақида шартнома тузилиши лозим бўлган ходимларнинг тоифалари рўйхати 00-иловада келтирилган. 

18.6. Бевосита пул ёки товар бойликлари билан муомала қилувчи Ходимлар томонидан ишлар биргаликда бажариладиган ва бунда жамоа (бригада) моддий жавобгарлиги жорий этилади.

XIХ. ШАРТНОМАНИ БУЗГАНЛИК ВА БАЖАРМАГАНЛИК УЧУН ЖАВОБГАРЛИК

19.1. Иш берувчи ушбу Шартнома шартларини бузувчи қарор қабул қилган тақдирда, Касаба уюшмаси қўмитаси ушбу қоидабузарликларни бартараф этиш тўғрисида тақдимнома киритишга ҳақли, бу тақдимнома бир ҳафталик муддатда кўриб чиқилади. Иш берувчи Касаба уюшмаси қўмитасининг ушбу талабларини қаноатлантиришни рад қилган ёки белгиланган муддатда келишувга эришилмаган тақдирда, келишмовчиликлар қонунчиликка мувофиқ кўриб чиқилади. Ўзбекистон    Республикаси    «Касаба    уюшмалари    тўғрисида»ги    Қонунининг  46-моддаси).

19.2. Шартнома мажбуриятларининг бузилишида ёки бажарилмаслигида айбдор бўлган мансабдор шахслар Ўзбекистон Республикаси қонун хужжатларида ҳамда мазкур Шартномада белгиланган тартибда жавобгарликка тортиладилар.

XХ. ЯКУНИЙ ҚОИДА

Ушбу Шартнома ўзбек ва рус тилларида тузилган. Шартнома қоидаларини талқин қилишда келишмовчиликлар юзага келганда, ўзбек тилидаги матн асос учун қабул қилинади.

ЖАМОА ШАРТНОМАСИГА ИЛОВАЛАРНИНГ ТАВСИЯВИЙ 
РЎЙХАТИ

1. Ташкилот раҳбари ва касаба уюшмаси қўмитаси ўртасида тузилган меҳнатни муҳофаза қилиш бўйича битими.

2. Ходимларнинг касбий тайёргарлиги, уларни бошқа касбга ўргатиш, малакасини ошириш, иккинчи касбга ўргатиш ишлари тўғрисида Низом.

3. Ташкилотда касаначилик меҳнатидан фойдаланиш тартиби.

4. Танлов бўйича эгалланиши лозим бўлган лавозимлар рўйхати 

5. Танлов бўйича эгалланиши лозим бўлган лавозимларга танлов ўтказиш тартиби

6. Ишдан бўшатиш нафақасининг миқдорига таъсир кўрсатадиган иш стажига ходимларнинг тегишли тармоқдаги ёки муайян касбга доир меҳнат фаолияти даврларини киритиш кафолатланадиган ходимлар тоифалари рўйхати

7. Ноқулай меҳнат шароитларидаги ишлар рўйхати ҳамда уларни бажаришда ўрнатиладиган қисқартирилган иш вақтининг аниқ муддатлари ҳамда ўзига хос, оғир ва ноқулай табиий иқлим шароитидаги ишларда ишловчилар учун йиллик қўшимча таътил давомийлиги.

8. Бажарилишида тунги вақтдаги ишнинг давомийлиги кундузги вақтдаги ишнинг давомийлиги билан тенглаштириладиган ишлар рўйхати.

9. Иш кунини қисмларга бўлиш режими жорий этиладиган ишлар рўйхати.

10. Иш вақтини жамлаб ҳисобга олиш тартиби қўлланиладиган ишлар, касблар ва лавозимлар рўйхати.

11. Йилнинг совуқ фаслларида очиқ жойларда ёки иситилмайдиган ёпиқ хоналарда ишлагани учун ходимларга иш вақтида махсус танаффуслар бериладиган ишлар, касблар ва лавозимлар рўйхати.

12. Ўзбекистон Республикаси Вазирлар Маҳкамаси томонидан белгиланган Табиий-иқлим шароитлари ноқулай ҳудудларнинг рўйхатига киритилмаган ҳудудларда ноқулай табиий-иқлим шароитларидаги иш учун ҳар йилги қўшимча таътил олиш ҳуқуқини берувчи касблар ва лавозимлар рўйхати.

13. Ҳар йилги қўшимча меҳнат таътиллари бериладиган раҳбарлар ва мутахассислар лавозимлари рўйхати

14. Меҳнатга ҳақ тўлаш тўғрисидаги Низом.

15. Ташкилот (тармоқ)даги узоқ йиллик иш стажига биноан устамалар тўлаш тўғрисида Низом.

16. Ташкилот ходимларига мукофот тўловлари тўғрисидаги Низом.

17. Ноқулай, оғир ва зарарли меҳнат шароитлари учун қўшимча тўловлар ўрнатиладиган ходимлар касблари, лавозимлари ва тоифалари рўйхати.

18. Ишлар, ишлаб чиқаришлар ва тармоқларнинг технологик турларига биноан ишчилар тариф ставкаларига оширувчи тармоқ коэффициентлари ўрнатиладиган ходимлар касблари рўйхати.

19. Ходимларни тайёрлаш ва қайта тайёрлашга, улар малакасини оширишга, шунингдек ўқувчи ва талабаларнинг ишлаб чиқариш амалиётига раҳбарлик қилишга (асосий ишидан озод этилиб ёки этилмасдан) жалб қилинган юқори малакали ишчилар, раҳбарлар, мутахассислар меҳнатига ҳақ тўлаш тўғрисида Низом.

20. Ташкилотда амалиёт ўтувчи олий ўқув юртлари талабаларининг ва профессионал таълим муассасалари ўқувчиларининг меҳнатига ҳақ тўлаш тўғрисида Низом.

21. Йил якунлари бўйича мукофотлаш тўғрисида Низом.

22. Тенг ҳақ тўланиши таъминланадиган асосан аёллар ёки асосан эркаклар банд бўлган касб ва лавозимлар рўйхати.

23. Тўлиқ моддий жавобгарлик ҳақида шартнома тузилиши лозим бўлган ходимларнинг тоифалари рўйхати.

24. Бевосита пул ёки товар бойликлари билан муомала қилувчи ходимлар томонидан ишлар биргаликда бажариладиган ва бунда жамоа (бригада) моддий жавобгарлиги жорий этиладиган бўлинмалар рўйхати.

25. Дастлабки тарзда ва кейинчалик вақти-вақти билан тиббий кўрикдан ўтказилиши ташкил қилинадиган касблар ва лавозимлар рўйхати.

26. Сут (шунга тенг бўлган бошқа озиқ-овқат маҳсулотлари), даволаш-профилактика озиқ-овқатини бепул олиш ҳуқуқини берадиган ишлар бўйича касблар ва лавозимлар рўйхати.

27. Махсус кийим-бош, махсус пойабзал ҳамда бошқа шахсий ҳимоя воситаларини бепул олиш ҳуқуқини берадиган ишлар бўйича касблар ва лавозимлар рўйхати.

28. Гигиена воситаларини бепул олиш ҳуқуқини берадиган ишлар бўйича касблар ва лавозимлар рўйхати.

29.  Қайта тайёрлаш ва малака ошириш ишлари ходим ва иш берувчи учун мажбурий ҳисобланадиган касблар ва лавозимлар рўйхати.

30. Ходимларни қайта тайёрлаш ва уларнинг малакасини ошириш тўғрисидаги низом

31. Мураббийлик қилишнинг тартиби ва шартлари  тўғрисидаги Низом.

32. Масофадан туриб ишлаш тўғрисидаги Низом.

33. Таътил учун қўшимча ҳақ тўлаш тўғрисидаги Низом.

34. Меҳнат низолари комиссияси тўғрисидаги Низом.

35. Касаба уюшмаси қўмитасига касаба уюшмаси фаолиятини амалга ошириш учун иш берувчи томонидан бериладиган хоналар, жиҳозлар, транспорт ва алоқа воситалари рўйхати.

36. Соғломлаштириш жамғармаси ёки ташкилотда тузилган шунга ўхшаш бошқа жамғарма тўғрисида Низом.

Жамоа шартномасига айрим иловаларнинг намуналари

Жамоа шартномасига 1-илова

Ташкилот раҳбари ва касаба уюшмаси қўмитаси ўртасида тузилган

меҳнатни муҳофаза қилиш бўйича

Б И Т И М И 

(20____ йил учун)

	Т/р.
	Тадбирлар мазмуни
	Бажариладиган иш нархи

(минг сўм)
	Тадбирнинг бажарилиш муддати (ҳар йили)
	Тадбирининг бажарилишига маъсул шахс

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	

	
	
	
	
	


Жамоа шартномасига 7-илова

Меҳнат шароитлари ноқулай ишлар рўйхати, уларни бажаришда иш вақтининг аниқ давомийлиги, меҳнат шароитлари ноқулай ва ўзига хос ишларда, оғир ва ноқулай табиий-иқлим шароитларида банд бўлган ходимларга бериладиган  ҳар йилги қўшимча таътилларнинг давомийлиги

	№ 
	Лавозимлар категорияси
	Ҳар йилги асосий таътилнинг давомийлиги 
	Ҳар йилги қўшимча таътилнинг давомийлиги 
	Меҳнат шароитлари ноқулай ишларда банд бўлган ходимлар иш вақтининг давомийлиги 
	Меҳнат шароитлари ноқулай ва ўзига хос  ишларда, оғир ва ноқулай табиий-иқлим шароитларида банд бўлган ходимларга бериладиган  ҳар йилги қўшимча таътилларнинг давомийлиги
	Ҳар йилги таътилнинг умумий давомийлиги 

	1.
	
	
	
	
	
	

	2.
	
	
	
	
	
	

	3.
	
	
	
	
	
	

	
	
	
	
	
	
	


Жамоа шартномасига   -илова

Тенг аҳамиятли меҳнатга тенг ҳақ тўланишини таъминлаш учун асосан аёллар ва эркаклар банд бўлган касб ва лавозимлар рўйхати
	Т/р.
	Ишчилар касблари ва хизматчилар лавозимлари номланиши

	
	Асосан эркаклар банд бўлган касб ва лавозимлар (1-гуруҳ)
	Асосан аёллар банд бўлган касб ва лавозимлар  (2-гуруҳ)

	1.
	
	

	2.
	
	

	3.
	
	

	
	
	


Изоҳ: битта гуруҳ касб ва лавозимлари вакиллари меҳнатига ҳақ тўлаш шартлари ўзгарганда бошқа гуруҳда уларга тенглаштирилган касб ва лавозимлар вакиллари учун ҳам ушбу шартлар мос равишда ўзгартирилиши керак.

Жамоа шартномасига    -илова

Дастлабки (меҳнат шартномасини тузаётганда) ва даврий (меҳнат фаолияти давомида) мажбурий тиббий кўрикдан ўтказилиши ташкил қилинадиган касблар ва лавозимлар рўйхати.

	Т/р.
	Касб, лавозим номи
	Тиббий кўрикдан ўтказилиш муддати

	1
	2
	3

	1.
	
	

	2.
	
	

	3.
	
	


Жамоа шартномасига    -илова

Сут (шунга тенг бошқа озиқ-овқат маҳсулотлари), даволаш-профилактика озиқ-овқатини бепул олиш ҳуқуқини берадиган ишлар бўйича касблар ва лавозимлар рўйхати

	Т/р
	Бўлим ва ҳоказо
	Касб, лавозимлар номи
	Берилиши керак бўлган сут (шунга тенг бўлган бошқа озиқ-овқат маҳсулотлари),

даволаш-профилактика озиқ-овқати турлари
	Ой ҳисобида берилиш меъёри

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


Жамоа шартномасига   -илова

Махсус кийим-бош, санитар кийим-бош, махсус пойабзал ва бошқа шахсий ҳимоя воситаларини бепул олиш ҳуқуқини берадиган ишлар бўйича касблар ва лавозимлар рўйхати

	Т/р.
	Бўлим ва ҳоказо
	Касб, лавозимлар номи
	Берилиши керак бўлган махсус кийим, пойабзал ва бошқа шахсий ҳимоя воситаларининг турлари
	Ой ҳисобида кийилиш

муддати

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


Жамоа шартномасига   -илова

Гигиена воситаларини бепул олиш ҳуқуқини берадиган ишлар бўйича касблар ва лавозимлар рўйхати

	Т/р.


	Бўлим ва ҳоказо
	Касб, лавозимлар номи
	Берилиши керак бўлган гигиена воситаларининг турлари
	Ой ҳисобида берилиш меъёри

	1
	2
	3
	4
	5

	1.
	
	
	
	

	2.
	
	
	
	

	3.
	
	
	
	


�  Қаралсин. “Ишга қабул қилиш чоғида танлов ўтказиш тўғрисидаги Намунавий низом” (АВ томонидан 14.08.2023 йил 3451-сон билан рўйхатга олинган камбағалликни қисқартириш ва бандлик вазирининг 26.06.2023 йил 52-2023/Б-сон буйруғи билан тасдиқланган).








